
shrIvenkaTeshastotram

ஶ்ரீவேங்கடேஶஸ்தோத்ரம்

ஶ்ரியா பரிஷ்க்ரு’தோரஸ்கம் த³யாமய ஶுபா⁴க்ரு’திம் ।
ஶ்ரீவேங்கடஶிகா²ரத்நம் ஶ்ரீநிவாஸம் ப⁴ஜாமஹே ॥ 1॥
ஸதே வைகுண்ட²க²ண்டே³ऽஸ்மிந்நநந்தாஶ்சர்யவைப⁴வே ।
ஸுலபா⁴ய நம: பும்ஸே து³ர்லபா⁴த்மஸமாய ந: ॥ 2॥
அஞ்ஜநாத்³ரிஶிரஸ்யாத்தவ்யஞ்ஜநாயாஞ்ஜநச்சி²தே³ ।
அஞ்ஜநாபா⁴ய ஶுத்³தா⁴ய ரஞ்ஜநாயாத்மநே நம: ॥ 3॥
அவ்யக்தாய ஸுஸூக்ஷ்மாய ஸ்வயம்வ்யக்தாய பா⁴ஸ்வதே ।
வ்ரு’ஷபா⁴த்³ரிவிநோதா³ய விஶுத்³த⁴ஜ்யோதிஷே நம: ॥ 4॥
தஸ்மை பரஸ்மை கஸ்மைசித்பும்ஸே ஸம்ஸேவிதாங்க்⁴ரயே ।
ஸுராஸுரநரைர்முக்தைரிவ நித்யஶ்ரியே நம: ॥ 5॥
அத்³ரீக்ரு’தமஹாதல்பமவிகல்பத³யாநிதி⁴ம் ।
ஆஶ்ரிதப்ரார்த²நாகல்பமாகல்பயது மே மந: ॥ 6॥
அக²ர்வபூர்வதே³வாதி³க³ர்வஸர்வங்கஷௌஜஸே ।
நம:ஶ்ரீஶாய ஶர்வாதி³ஸுபர்வஸ்துதபர்வணே ॥ 7॥
உத்துங்கா³சலஶ‍்ரு’ங்க³ஸ்தோ² த³யாரங்கை³ரபாங்கி³தை: ।
ஸமாநபி ஸமாந்பஶ்யந் ஜந்தூந் மந்தூந்க்ஷிபேத்ஸ ந: ॥ 8॥
ஆக்ரு’ஷ்ய ப⁴விநோ வ்யாஜை:ஆதி⁴வ்யாத்⁴யேகபே⁴ஷஜம் ।
அநுபா⁴வயதே ரூபம் நித⁴யே ஶ்ரீஶ்ரியை நம: ॥ 9॥
நித்யஶ்ரீவாஸநிர்து³ஷ்டஹ்ரு’த³யாய த³யாத்மநே ।
நிகி²லாநுக்³ரஹைகார்த²விக்³ரஹாய நமோऽஸ்து ந: ॥ 10॥
அர்சிதாய நமோ தி³வ்யைஸ்ஸுமநோபி⁴ஸ்ஸுக³ந்த⁴யே ।
விபு³தா⁴ம்ரு’ததா³யாஸ்து வ்ரு’ஷபா⁴த்³ரிவிஶோபி⁴நே ॥ 11॥
க⁴நபத்ரலஸிம்ஹாத்³ரிவநச்சா²யேந வர்ப்ப⁴ணா ।

ஶ்ரீவேங்கடேஶஸ்தோத்ரம்

க⁴நாக⁴நஸமாநேந ஜநதாபச்சி²தே³ நம: ॥ 12॥
நாநாஶாகோ²பபந்நாய ஸுபர்ணோத்³பா⁴ஸிதாத்மநே ।
நிஶ்ஶேஷப²லதா³யாஸ்து நம: கல்பத்³ருமாய ந: ॥ 13॥
யாமுநாத்⁴வக³தோத்³போ³த⁴ஸுமநஸ்ஸம்ஸ்துதாத்மநே ।
நித்யகோ³பஜநேஷ்டாய கோ³விந்தா³ய நமோऽஸ்து ந: ॥ 14॥
பா³லோபச்ச²ந்த³நந்யாயக்ரு’தவிஶ்வஹிதம் பரம் ।
அவதீர்ணம் ப்ரபு⁴ம் தீர்ணக்லேஶம் காரணமாஶ்ரயே ॥ 15॥
கப்யாஸகஞ்ஜநேத்ராய நம: கல்மஷஹாரிணே ।
மந:ப்ரக்³ரஹரூத்³வாக்ஷவஶீகார்யாய விஷ்ணவே ॥ 16॥
ப்ரஶஸ்தநாக³ப்ரு’ஷ்டேऽஸ்மிந்நாகப்ரு’ஷ்ட²இவ ஸ்தி²தம் ।
நித்யஸூர்யாஶ்ரயம் தா⁴ம ஜக³த்ஸவித்ரு’ தந்நும: ॥ 17॥
அபாரவிப⁴வாநேகதீர்தே² தி³வ்யே வ்ரு’ஷாசலே ।
மத்⁴யலோகமஹாரத்நே வஸதே விஷ்ணவே நம: ॥ 18॥
ஆநந்த³நிலயக்²யாதவிமாநாந்தர்விபூ⁴ஷணம் ।
அஶேஷேஶ்வரமாநந்த³மயம் ப்³ரஹ்ம பரம் ஸ்தும: ॥ 19॥
ஸேவே தௌ த³ம்பதீ தி³வ்யௌ யாவேநாம்ஸி ப⁴வார்தி³தாந் ।
ஹராவ: ப்ரணிபாத்யேதி வராஹக்ஷேத்ரமாஶ்ரிதௌ ॥ 20॥
ப்ரணிபாத்யாநுக்³ரு’ஹ்யாபி பத்³மயா ப்ரேஷிதாந் ஜநாந் ।
ப்ரபாத்³ய பரமாநந்தே³ மஜ்ஜயித்ரே நமோ நம: ॥ 21॥
ஸப்தபர்வதஸோபாநஸமாரோஹஶ்ரமைர்ப⁴வாந் ।
அகா⁴நி ப²லயந் ஶ்ரீஶ ஸ்வாத்மஸாத்குருதே ஶ்ரிதாந் ॥ 22॥
ஆருஹ்ய பர்வதாநுச்சை:அத: ⁴ஸ்தா²ந் வீக்ஷ்ய ஸாத⁴வ: ।
ப⁴க்தாப⁴க்தாந்தரம் ஶ்ரீமந்நேதாவதி³தி மந்வதே ॥ 23॥
யம் த்வாம் முக்தாமயாகல்பம் ஸதா³முக்தாமயா: ஶ்ரிதா: ।
முக்தா மயாபி பாப்மாந: யேந ஶ்ரீநாத² தே நம: ॥ 24॥
அத்³ரு’ஷ்டஶ்ரீநிவாஸாநாமஶ்ரிதாஹீந்த்³ரபூ⁴ப்⁴ரு’தாம் ।
பரோ தூ³ரேऽஸ்தி வைகுண்ட:²இதி தீ⁴ரஸ்த்யபவித்ரமா ॥ 25॥

அம்ரு’தஸ்யந்தி³பி⁴ர்முக்தைர்நித்யமுக்தைஸ்ஸப⁴க்திகம் ।
ஸுமைஸ்ஸுவர்ணைஸ்த்வம் நித்யமுக்தைஶ்ச ஶ்ரீநிதே⁴ऽர்ச்யஸே ॥ 26॥
சித்ரபூ⁴ரம்ரு’தம் தேஜ: ப்ராண: க²ம் ப்³ரஹ்ம மாத⁴வ ।
மூலம் ப²லம் ரஸோ வை ஸ ஸுக²ம் தத் ஸர்வமப்யஸி ॥ 27॥
க⁴நாக⁴நப்ரப⁴ம் ஶேஷத⁴ராத⁴ரஶிர:ஸ்தி²தம் ।
ரமாரமணமாஹுஸ்த்வாம் பராபரவிதோ³ க³திம் ॥ 28॥
வந்தே³வைகுண்ட²ஶைலேஶம் வைகுண்ட²ம் குண்டி²தாம்ஹஸம் ।
ஏககண்ட்²யம் ப்ரமாணாநாம் யத்ர, யஸ்யாபி ச ஶ்ரியா ॥ 29॥
நிஹத்யாந்தஸ்தமோ லோகாநவதே நவதேஜஸே ।
ஸர்வக³ந்த⁴ரஸாய ஸ்யாத்³விசித்ர ஶ்ரீஶ தே நம: ॥ 30॥
அஸ்ததோ³ஷம் ஸமஸ்தாட்⁴யம் ஶஸ்தம் கஸ்தம் ஸ்தவைஸ்ஸ்துவந் ।
பாரம் த்³ரக்ஷ்யத்யதோ நைஷ பரீஹாஸாய மே ஶ்ரம: ॥ 31॥

‍
ஶ்ரீவேங்கடேஶாய நம: ।
ஜ்ஞாநஶீலநிதி⁴ம் நௌமி முநிம் ஶ்ரீரங்க³லக்ஷணம் ।
கு³ரும்,கு³ரோர்முகா²த்³யஸ்ய ஶ்ரீவாஸோ ப⁴ரமக்³ரஹீத் ॥ 32॥
ப்ரபத்³யே பஞ்சஸம்ஸ்காரகு³ரும் த்ரவ்யந்தலக்ஷ்மணம் ।
நித்யஶ்ரீவாஸநித்⁴யாநபூர்ணேஜ்யம் ப்ராஜ்ஞயோகி³நம் ॥ 33॥
நாநாக்ரு’திக்ரு’தக்ஷேமம் நாராயணகி³ரிஸ்தி²தம் ।
ப்ரபத்தித³ர்ஶநம் வந்தே³ தே³ஶிகம் வேங்கடேஶ்வரம் ॥ 34॥
ஶ்ருதிசக்ஷுர்ப³லத்³யோऽஸௌ ஶ்ரீநிதி⁴ம் தே³வதோத்தமம் ।
ஸ்தா²பயாமாஸ யோகீ³ந்த்³ரஶ்ஶேஷ ஏதம் ஶ்ரயேऽநிஶம் ॥ 35॥
ப³த்³தா⁴ஞ்ஜலிபுடோ நித்யம் ப்ரபத்³யே ஸப்த பர்வதாந் ।
ஶ்ரியா விஹரதே ஸார்த⁴ம் யேஷு ந: புருஷோத்தம: ॥ 36॥
அஹீந்த்³ரஶைலவாஸ்தவ்யமத்³பு⁴தம் தா⁴ம தந்மயி ।
அபாங்க³ரிங்க³ணம் கிஞ்சிதா³தநோத்வநுகம்பயா ॥ 37॥
ஆநந்தா³த்ம யதா³ஶ்ரித்ய ஸுக²மிந்தே⁴ ஜக³த்த்ரயம் ।

ஶ்ரீவேங்கடேஶஸ்தோத்ரம்

ஶேஷஶைலஶிரோரத்நம் ப்ரத்நம் தத்³த³யதாம் மயி ॥ 38॥
மஹிமாऽநந்யஸாமாந்யோ மாந்யம் ஸௌலப்⁴யமீஶ்வரே
ஶ்ரூயதேऽஸ்தீதி யத்தஸ்ய தே³வ ஏஷ நித³ர்ஶநம் ॥ 39॥
கடாக்ஷாய நமஸ்தஸ்மை வேங்கடப்³ரஹ்மணோ விபோ⁴ ।
அநுகம்பாமுபாஶ்லிஷ்ய ஜாக்³ரத்³ய:குருதே ஜக³த் ॥ 40॥
நி:ஶ்ரேயஸஸ்த²லமிவைஷ ப²ணிந்த்³ரஶைலோ ।
நாத² த்வயா ப⁴வதி மங்க³ளவிக்³ரஹேண
தந்மாத்³ரு’ஶாநநுக்³ரு’ஹாண ததா² யதா² த்வாம் ।
ஆராத⁴யேயுரபி தாமநபேக்ஷ்ய முக்திம் ॥ 41॥
நூநம் வஸந்நபி ப⁴வாநம்ரு’தே விபூ⁴தௌ
ஆத்மப்ரபா⁴பி⁴ரதஸீஸுமமேசகாபி:⁴ ।
வ்யாப்நோதி வேங்கடவிபோ⁴ பு⁴வநாந்யதா²பி
பா⁴க்³யாய நஸ்தவ து மங்க³ளவிக்³ரஹோऽயம் ॥ 42॥
பித்ரோரநுக்³ரஹபத³ம் ந பரம் ஸுபுத்ரா:
து³ஷ்டாஸ்ஸுதா அபி தத³ஸ்து ரமாநிவாஸ ।
பா³ட⁴ம் து விஶ்வஸிமி ஹாநபத³ம் ந சாஹம்
க்கேவோபயோக்ஷ்யத இயம் கருணா விநா மாம் ॥ 43॥
யாசே ப⁴வந்தமிஹ காங்க்ஷிதமர்பயேதி
நோ சேத்³விபோ⁴ க்க தவ க³ச்ச²து ஶேஷ ஏஷ: ।
த்ராயஸ்வ வா வ்ரு’ஷகி³ரீஶ த³யாப்ரபா⁴வாத்
ஆஹோ த்யஜ த்⁴ருவமித³ம் ஶரணம் த்வமேவ ॥ 44॥
த்³வித³ஶஶதரஸஜ்ஞோ நாயமீஷ்டேऽபராதா⁴ந்
மம க³ணயிதுமேஷா நிஷ்க்ரு’திஸ்ஸா க்க கோணே ।
அதிவிமலதி⁴யோ யாம் யாம் முநீந்த்³ராஸ்ஸ்மரந்தி
த்வயி ஶமயது தத்தாந் ஸாஞ்ஜலிர்மே ப்ரணாம: ॥ 45॥
ஸக்ரு’த³பி யதி³ ஶேஷஶ்ஶேஷஶைலேஶ்வர த்வாம்
நமதி நிஹிதபு³த்³தி: ⁴ தத்ப்ரப்⁴ரு’த்யேஷ த⁴ந்ய: ।
மம து கிமிஹ குர்யாம் சஞ்சலம் மாநஸம் யத்
க்ஷணமபி ந புநஸ்த்வத்³வ்யுக்³ரதாமேதி க்ரு’ச்சா²த் ॥ 46॥

ஶ்ரீவேங்கடேஶஸ்தோத்ரம்

த்வயி விநிஹிதபு³த்³தி⁴ர்நாத² ஜாத்வேஷ பூ⁴யாத்
ப⁴வது மயி த³யா தே மா ப்ரதீக்ஷஸ்வ கிஞ்சித் ।
த்ரு’ணமபி ந சலேத்த்வாமந்தரேணேதி ஸத்யே
மம கத²மிஹ யத்நஸ்ஸித்⁴யது த்வாம் விநைவ ॥ 47॥
அநுதி³நமதிபா⁴க்³யாதா³ஶ்ரயந்தே ப⁴வந்தம்
ய இஹ விமலசித்தா: த்³விஷ்டஸம்ஸாரது:³கா:² ।
ந ந ப⁴வதி ததா³ ந:தைஸ்ஸஹ த்வத்ஸ்தவேச்சா²
வ்ரு’ஷகி³ரிபு⁴வி விஷ்ணோ மாம் யதி³ த்வம் த³யேதா:² ॥ 48॥
புநந்து பாதா³ம்பு³ஜயுக்³மரேணவ:

ப²ணீந்த்³ரஶைலேஶ்வர தே ப்ரதிக்ஷணம் ।
ஸ்மரந் த்⁴ருவம் யாந் ஸமயேஷு ஸாத³ரம்
ப்ரக³ல்ப⁴தே ப்ரார்தி²தலம்ப⁴நே ஜந: ॥ 49॥
வ்ரு’ஷாத்³ரிஶ‍்ரு’ங்கே³ விப⁴வம் ஶ்ரிய:பதே
விபா⁴வ்ய தே விஸ்மரதாத் கத²ம் ஜந: ।
முஹுர்முஹுர்ய: க்ரமஶோऽநுஸம்ஹிதோ
விதா⁴ஸ்யதி த்வய்யதுலாம் த்³ரு’டா⁴ம் மதிம் ॥ 50॥
ஶ்ரிய:பதே வைப⁴வமேவ தே மஹத்
யதா³ஶ்ரிதஸ்ஸப்த கி³ரீநஹோ ஜந: ।
அகி²ந்நபாத³ஸ்ஸுக²மேவ லங்க⁴யந்
ஸிஸேவிஷுஸ்த்வாமபி⁴வந்த்³ய மோத³தே ॥ 51॥
ஜக³ந்நியந்தா ந ப⁴வேத்³ப⁴வேத்³வா

நாஸ்தே யதோ ஜாது ந த்³ரு’ஶ்யதேऽபி
யத்³யஸ்தி த்³ரு’ஶ்யேத ததே³தி பக்ஷ:

த்வயா வ்ரு’ஷாத்³ரீஶ விலீயதே ஸ்ம ॥ 52॥
ஆம்நாயபா³ஹ்யே ஜக³தி ப்ரபூ⁴தே

ந கஶ்சந த்வாம் த்⁴ருவமப்⁴யுபைஷ்யத் ।
நசேத்³ப⁴வாந் ஶேஷமஹீத்⁴ரபூ⁴மௌ

அத்³யோதயிஷ்யத்ஸ்வமநந்யவேத்³ய: ॥ 53॥
மந்யே ய ஏதாத்³ரு’ஶமீஶ்வரம் த்வாம்

ப்ரவர்ததே ஹந்த ஜநோ நிரோத்³து⁴ம் ।

கலேஸ்ஸ கோऽபி ப்ரப⁴வ: ப்ரமூட: ⁴
கத²ஞ்ச கேநாபி ந ஶிக்ஷணீய: ॥ 54॥

போ⁴க்தவ்யம் க்ரு’தமிதி நிஶ்சிதா மதிர்மே
கே²த³ஸ்து ப்ரதிதி³நமப்யஸஹ்ய ஏஷ: ।

யாசேऽஹம் வ்ரு’ஷகி³ரிநாத² தீ³நதீ³ந:
பாபாநி ப்ரஶமய மே கடாக்ஷிதைஸ்தே ॥ 55॥

த⁴ந்யாஸ்தே ப²ணத⁴ரபூ⁴த⁴ரே து வ்ரு’க்ஷா:
த⁴ந்யாஸ்தே ப்ரதிதி³வஸம் து கிங்கராஸ்தே ।

த⁴ந்யாஸ்தே விமலதி⁴ய:ஸ்துவந்தி யே த்வாம்
த⁴ந்யஸ்ஸ்யாமஹமிஹ தே கடாக்ஷிதேந ॥ 56॥

ப்³ரஹ்மாத்³யா: ப்ரணிஹிதமாநஸாஸ்ஸுராஸ்தே
ஸந்தீதி ஶ்ரிதத³ய மா ப⁴வாநுதா³ஸ்தாம் ।

ஸத்யம் யத்தவ ந ஸுது³ர்லபா:⁴ ஸ்தவாஸ்தே
தி³ஷ்ட்²யா து க்ஷணமிஹ த³த்தத்³ரு’ஷ்டிரஸ்மி ॥ 57॥

இஷ்டம் யத்³ப⁴வதி ததா³ப்தயே ஜக³த்யாம்
ஸுஸ்பஷ்டம் வத³தி ஜநோ ஹ்யுபாயபே⁴தா³ந்

ஸந்த்வேதே, யதி³ ந ப⁴வாந் த³யேத கிம் ஸ்யாத்
த்தத்³யாசே த்³ருதமிஹ மே ப²லம் ப்ரயச்ச² ॥ 58॥

யஸ்யாத³ரேண ப⁴வதோ நநு வேங்கடாக்²ய:
பாபாபநோத³நவிதௌ⁴ படுரேஷ ஶைல:

யஸ்யாநுபா⁴வமநுமாய மஹர்ஷயஸ்தே
வாஞ்ச²ந்தி தத்ர த்ரு’ணதாம் தமஹம் ப⁴ஜாமி ॥ 59॥

ஶ்ரீஶ த்வயா கிமிதி வாऽऽத்³ரியதே வ்ரு’ஷாத்³ரி:
தஸ்யாத²வா ப²லமித³ம் தபஸஸ்து கஸ்ய ।

ஜ்ஞாநேந வா கிமத² தஸ்ய வ்ரு’ஷாத்³ரிநாத²
சித்தே து மே வஸ ந கிஞ்சந கர்துமீஶே ॥ 60॥

லஜ்ஜே ந கர்துமிஹ கிஞ்சந யந்நிஷித்³த⁴ம்
ப³த்³தா⁴ஞ்ஜலேஸ்த்வயி நதிஸ்து ந பு³த்³தி⁴பூர்வா ।

ப⁴வ்யம் ததா²பி ப⁴விதேதி வ்ரு’ஷாத்³ரிநாத²
மந்யே த³யார்த்³ரப⁴வதீ³யகடாக்ஷலாபா⁴த் ॥ 61॥

கதா³சிதா³ஸாத்³ய வ்ரு’ஷாத்³ரிஶ‍்ரு’ங்க³ம்
விலோக்ய தே வைப⁴வமாஶ்ரிதஸ்த்வாம் ।

ஸத்யம் ஹரே வேங்கடஶைலநாத²
விஹாதுமிச்சே²ந்ந கதா³பி து த்வாம் ॥ 622॥

அஹமஹமிகயா ஸிஸேவிஷூணாம்
யதி³ நிசயம் ப்ரதிவாஸரம் ஜநாநாம் ।

வ்ரு’ஷகி³ரிஶிக²ரே விலோக்ய ரு’த்⁴நோ-
த்யத² கிமு தே பத³ஸேவிநாம் விசார: ॥ 63॥

விஸ்ரு’த்வரோ யஸ்ய கடாக்ஷ ஏஷ
விநம்ரமிஷ்டைரபி⁴ஷிஞ்சதி த்³ராக் ।

ப⁴ஜே தமேதம் வ்ரு’ஷஶைலதே³வம்
ஶ்ரிய:பதிம் ஶேக²ரமாக³மாநாம் ॥ 64॥

நிரத்யயம் கே²லது பா⁴வநா மே
யதா² ச தே மங்க³ளவிக்³ரஹேऽஸ்மிந் ।

ததா² த³யேதா:² வ்ரு’ஷஶைலநாத²
யதா² ச நாந்யத்ர க³திர்மமாஸ்து ॥ 65॥

யஸ்யாநுபா⁴வம் ஸ்வயமைகமத்யாத்
உச்சைர்வத³ந்தி ஶ்ருதயோ விபி⁴ந்நா: ।

அஹீந்த்³ரஶைலஸ்ய ஶிரோமணிம் தம்
ஆஶ்ரித்ய நாராயணமஸ்மி துஷ்ட: ॥ 66॥

ஹ்ரு’த³யேஷு ஸதாம் வ்ரு’ஷாத்³ரிஶ‍்ரு’ங்கே³
நிக³மாந்தேஷு ச நித்யமுல்லஸந்தம் ।

கமபி ஶ்ரிதவத்ஸலஞ்ச லக்ஷ்மீ-
பத³லாக்ஷாங்கிதவக்ஷஸம் ஸ்மராமி ॥ 67॥

அஸ்மாகமார்திஶமநாய வ்ரு’ஷாசலேऽஸ்மிந்
அத்⁴யக்ஷித: கலஶவாரிதி⁴கந்யகேஶ: ।

காருண்யஸாரகலிதேந கடாக்ஷிதேந
ஶ்ரேயஸ்தநோது ஶரணம் ஜக³தாம் த்ரயாணாம் ॥ 68॥

நிரீக்ஷமாண: க்ரு’பயாऽர்தி²நம் ஜநம்

பரீக்ஷமாணஶ்ச வ்ரு’ஷாசலேஶ தம் ।
யதா² ந கே²தோ³ऽஸ்ய ப⁴வேத்ததா² ப⁴வாந்

ஹிதம் விதந்நந்நகி²லஞ்ச ரக்ஷதி ॥ 69॥
ரமாமுகா²ம்பு³ஜோல்லாஸவீக்ஷணஸ்மேரசக்ஷுஷ:

ப்ரஸீத³ந்து கடாக்ஷாஸ்தே வ்ரு’ஷஶைலேஶிதுர்மயி ॥ 70॥
அர்தா²தௌ³ ப்ரௌடி⁴மாபா⁴வேப்யபரித்யாஜ்யதாம் வித³ந்
ஶ்ரீநிவாஸஸ்துதிம் வேகா³த்³வ்யதாநீத்³வீரராக⁴வ: ॥ 71॥

‍
ஶ்ரீநிவாஸாய நம:

ஸம்யக்³ விபா⁴வ்ய ஸகலம் புநரைஹிகாத்³யம்
மாயாவஶேந ப⁴வதா கமலேஶ ஸ்ரு’ஷ்டம் ।

ஸர்வாத்மகம் ஸுக²மயஞ்ச ப⁴வந்தமீஹே
த்³ரு’ஷ்ட்வா கு³ரோஶ்ச ப⁴வதி ஸ்வயமைகதாந்யம் ॥ 72॥

அத்யந்தஸுந்த³ரமுகா²ம்பு³ஜமந்த³ஹாஸாத்
நேத்ரோத்பலப்ரஹிதநிஸ்துலவீக்ஷிதைஶ்ச ।

க்ஷேமம் த³த⁴த்ஸகலலோகநிதா³நமேஷ
ஶேஷாத்³ரிஶேக²ரமணிஶ்ஶரணம் மமாஸ்து ॥ 73॥

கலஶபயோதி⁴ஜாகமலஸோத³ரநேத்ரயுக³-
ப்ரஹிதகடாக்ஷவர்ஷக்ரு’தநீலிமமூர்திரஸௌ ।

நிக³மஶிரோபி⁴ராகலிதநைஜகு³ணாம்ஶகல:

கலயது மங்க³ளம் ஸததமேஷ வ்ரு’ஷாத்³ரிபதி: ॥ 74॥
பத்³மயாऽலங்க்ரு’தோரஸ்ஸ்த²லம் ப்ரார்த²யே

பூருஷஞ்சோத்தமம் ஶேஷஶைலேஶ்சரம் ।
து:³க²மாக³ந்து மே தூ³ரத: ப்ரக்ஷிபத்

பூ⁴ரிகல்யாணக்ரு’த்³வீக்ஷிதம் ப்ரேஷ்யதாம் ॥ 75॥
ஸுரமௌலிமகுடமண்ட³நமந்தா³ரஸ்ரங்மரந்த³மேது³ரிதம் ।
ஸம்வாஹிதம் ஶ்ரியா ந: ஶ்ரியம் ஸமேத⁴யது ஶௌரிபத³பத்³மம் ॥ 76॥
கலஶாம்பு³ராஶிகந்யாகௌஸ்துப⁴வநமாலிகாதி³கலிதம் தத்

வக்ஷஸ்ஸ்த²லம் வித⁴த்தாம் வேங்கடநாத²ஸ்ய மங்க³ளாநி மம ॥ 77॥
தி³வி திஷ்ட²தி வ்ரு’க்ஷஇவ ஸ்தப்³த⁴ இதி த்வாம் த⁴ரேऽத்ர திஷ்ட²ந்தம் ।
ஸகலப²லகல்பவ்ரு’க்ஷம் புருஷம் ஶ்ரீமந் ஶ்ருதிஸ்ஸ்தௌதி ॥ 78॥
கலயாமி ஸந்ததமிமம் கமபி க்ரு’பாவாரிஶேவதி⁴ம் தே³வம் ।
விநதஜநஜாதரக்ஷாதீ³க்ஷம் ஶ்ரீபூ⁴மிவல்லப⁴ம் ஶரணம் ॥ 79॥
வேங்கடபூ⁴த⁴ரஶிக²ரத்³யோதி பரம் கிமபி தா⁴ம நிர்ஹேது ।
நிகி²லஜக³தே³கஹேதுர்நைஸர்கி³ககு³ணக³பீ⁴ரமஸ்து ஹ்ரு’தி³ ॥ 80॥
ஆஶ்ரிதரக்ஷணஸூசகஹஸ்தாம்பு³ஜமுத்³ரமகி²லதே³வமிமம் ।
ஶேஷமஹீத⁴ரபூ⁴ஷணமேஷ ஜந:ஶ்ரீநிதி⁴ம் நமதி ॥ 81॥
அநித³ம்ப்ரத²மாநி வசாம்ஸ்யஶேஷதோ போ³த⁴யந்தி யம் தே³வம் ।
விநதாதநயமஹீத⁴ரஶிக²ரபரிஷ்காரமாஶ்ரயே ஶ்ரீஶம் ॥ 82॥
ஸர்வத்ர ஜக³தி திஷ்ட²ந் ஸர்வஸ்யாப்யஶ்ரய: ஶ்ரிய:காந்த: ।
நாராயணஶிக²ரிஶிர:பரிஷ்க்ரு’திஶ்ஶரணமஸ்து தே³வோ ந: ॥ 83॥
வித்³யுது³த³ஞ்சிததீ³ப்திஸ்தருணோ தா⁴ராத⁴ரோ யதா² தே³வ: ।
அஞ்ஜநகி³ரிமதி⁴திஷ்ட²ந்நஞ்ஜநமகி²லம் வ்யபோஹது ஶ்ரீஶ: ॥ 84॥
ஜக³தஸ்ஸுக²மேத⁴யதே மேதா⁴ம் ப⁴க்திஞ்ச ஸம்பத³ம் த³த³தே ।
வ்ரு’ஷபர்வதஶிக²ரஜுஷே ஶ்ரீமண்டி³தவக்ஷஸே நமம்ஸததம் ॥ 85॥
ப்ரஹ்லாத³மந்வக்³ரு’ஹ்ணாத்க்ரு’பாநிதி: ⁴ ஶ்ரீந்ரு’ஸிம்ஹமூர்திர்ய: ।
ஸிம்ஹாசலஶிக²ரக³தோ தே³வ:ஶ்ரீவல்லப⁴ஸ்ஸ ஏஷ க³தி: ॥ 86॥
ஸப்தாசலாதி⁴நாதோ² த்³விஸப்தலோகாதி⁴ராஜ ஏஷ ஹரி: ।
ஸங்க்²யாதீதை ரூபைஸ்ஸமுல்லஸந் ஶ்ரீபதி: பரம் ஶரணம் ॥ 87॥

ஸப்தஶைலஸ்வாமிநே நம: ।
॥ ஶ்ரீமதே ஹயவத³நபரப்³ரஹ்மணே நம: ॥

॥ வர்ணமாலாஸ்தவ: ॥
அஸ்து வஸ்த்வித³மநந்தபூ⁴த⁴ரே நிஸ்துலத்³யுதி ஸமஸ்ததை³வதம் ।
ஶஸ்தத³ம் ஶ்ரிதவதாமுரஸ்தலந்யஸ்தமாநிதரமம் பரம் ஹ்ரு’தி³ ॥ 88॥
ஆத³ரேண வ்ரு’ஷபூ⁴த⁴ரேஶிதுர்மேது³ரேண ப⁴யதை⁴ர்யநிஶ்சயை: ।

பங்கஜாதஸத்³ரு’ஶே பதே³ நதி: பங்கஜாதஶமநீயமஸ்து ந: ॥ 89॥
இஜ்யயாऽஹமஹிராஜபூ⁴ப்⁴ரு’த: ப்ராஜ்யயா பரிப்³ரு’ட⁴ம் ப்ரஹர்ஷயந் ।
நித்யமஸ்ய பத³பத்³மசிந்தயா க்ரு’த்யக்ரு’த்³ப⁴விதுமஸ்மி காமந: ॥ 90॥
ஈடி³தும் ஶ்ருதிக³ணைஸ்ஸதோ³த்³யதை: வ்ரீடி³தம் ஹி யமநந்தபூ⁴மகம் ।
தஸ்ய ஶேஷகி³ரிஶ‍்ரு’ங்க³வாஸிந: ந்யஸ்ய பத்³யதி⁴முத³ஸ்மி மே ப⁴ரம் ॥ 91॥
உச்சநீசபத³பே⁴த³சிந்தநாம் வ்யுச்சரந்த்யவிகலம் விநா யத: ।
பத்³மவாஸரஸிகாபதேர்த³யாஸத்³மநோ த்³ரு’ஶ இமம் ஶ்ரயேऽநிஶம் ॥ 92॥
ஊர்ஜிதம் கிமபி தா⁴ம ஸம்ஶ்ரயே வர்ஜிதம் ஸ்வயமஶேஷஹேயத: ।
ஶேஷஶைலஶிக²ராக்³ர்யபூ⁴ஷணம் ஶேஷபூ⁴தநிகி²லம் ஶ்ரிய:பதிம் ॥ 93॥
ரு’த்³தி⁴ரத்ர ச பரத்ர சார்த்²யதே ஸித்³தி⁴ராத்மஶுப⁴கர்மணோ யத: ।
வ்யக்திமேத்ய வ்ரு’ஷபர்வதே ஸ்தி²தம் ஸக்திமேதி தமவேக்ஷிதும் மந: ॥ 94॥
ந்ரூ’நஸாவநுஜிக்⁴ரு’க்ஷுராத³ராதே³நஸா தி³வமுபைதுமக்ஷமாந் ।
அஞ்ஜநாசலஶிர: ஶ்ரிதோ ரமாரஞ்ஜநோ ய இமமாஶ்ரயேமஹி ॥ 95॥
க்லப்தசேதஸமது³ஷ்டரக்ஷணே த்³ரு’ப்தது³ஷ்டத³மநே ச மாத⁴வம் ।
அம்ஹஸாம் நிதி⁴ரயம் ஜநோ ஹரிம் ரம்ஹஸா ஶரணமேதி விஶ்வஸந் ॥ 96॥
ஏதி யோ கி³ரிமுபைதி தே பத³ம் ஹேதிபூ⁴ஷணலஸத்³விபூ⁴திக ।
ஸ ஶ்ரயத்யபி⁴மதாநி ஸத்பதா³ந்யஶ்ரமேண பு⁴வநேஷ்வபி த்ரிஷு ॥ 97॥
ஐந்த்³ரமுக்²யபத³சிந்தநம் வ்ரு’தா² சந்த்³ரகோடிஜயிநோ வ்ரு’ஷேஶ்வர ।
வ்யாக்ரு’தாநவதி⁴நாமரூப தே ஹ்யாக்ரு’தே: பத³மித³ம் பரம் பத³ம் ॥ 98॥
ஓஜஸைஷ வித³த⁴த்³பு⁴வம் வஶே போ⁴ ஜநா: நஸ்யதி ஶேஷபூ⁴ப்⁴ரு’தி ।
விப்ரதீபவிதி⁴பி: ⁴ கிமஸ்தி வ:க்ஷிப்ரமேஷ ஶரணம் சிகீர்ஷ்யதாம் ॥ 99॥
ஔத³ரைகநிரதாந் த⁴நார்தி²நோப்யாத³ரேண ஹரிரேப முக்தித:³ ।
பஶ்யதீஹ வ்ரு’பவல்லபோ⁴ ஜநா: நஶ்யத²ஸ்வயமுபேத்ய கிம் பராந் ॥ 100॥
அம்பு³ஜாக்ஷ இஹ ஶேஷபூ⁴த⁴ரே கம்பு³சக்ரலஸத³ம்ஸகுண்ட³ல: ।
ப்ரத்நநவ்யப³ஹுப⁴வ்யபூ⁴ஷணோ ரத்நராஶிரிவ ராஜதி ஸ்தி²ர: ॥ 101॥
அ: பரோ யதி³ஹ தத்பர:ஸ்தி²த:, க: பரஶ்ஶுப⁴கரஶ்ஶ்ரயேம தம் ।
ஶேஷவாஸரஸிகேऽத்ர ஶேஷிதா ஶேஷதாபி யத³ஶேஷதஸ்ஸ்தி²ரா ॥ 102॥

கமலத³ளவிமலஶீதளகர்ணாந்தவிஶாலலோசநோதா³ரம் ।
கமபி கமலாஸநாத²ம் கலயே வ்ரு’ஷஶைலவிஹரணம் க்ரு’ஷ்ணம் ॥ 103॥
க²ரஶட²கடோ²ரஹ்ரு’த³யஸ்வபா⁴வபே⁴தி³ப்ரபா⁴வபூ⁴மாநம் ।
க²ரகிரணகோடிபா⁴ஸ்வரமக²ரகராஹ்லாத³மச்யுதம் வந்தே³ ॥ 104॥
க³திமந்யேஷ்வாத்மநி வா ப²லார்தி²நாமப்யநர்தி²நாஞ்ச பரம் ।
ஸர்வாந்தரம் ஸமேதம் ஸமயா ரமயா த³யாநிதி⁴ம் நௌமி ॥ 105॥
க⁴நஸுக்ரு’தஜநஸமர்சித க⁴நாக⁴நப்ரார்த்²யதி³வ்யப⁴வ்யாப⁴ ।
அக⁴நோத³ந ஜீவக⁴நாத் பரம் ஶ்ரியஸ்த்வாம் பதிம் ஸமீக்ஷேய ॥ 106॥
ங்ஸங்ஸிநித்யவிசாரோ த்³ரவ்யகு³ணஸ்பந்த³ஸததகோ⁴ஷஶ்ச ।
வ்யர்தோ² வ்ரு’ஷஶைலபதேஸ்ஸந்தஶ்சிந்தயத ஸந்ததம் ரூபம் ॥ 107॥
சரணம் வ்ரு’ஷஶைலமணேஸ்தரணம் ஜக³தஸ்ஸமாஶ்ரயே ஶரணம் ।
அருணாம்பு³ஜத³ளஸுந்த³ர கருணாரஸநிர்ப⁴ராயதாக்ஷ தவ ॥ 108॥
ச²விபி⁴ஸ்ஸகலம் தேஜஶ்சா²த³யதே யஸ்ஸ்வயம்ப்ரப: ⁴ ப்ரப⁴வ: ।
தமஹம் தருணபயோத⁴ரவர்ணம் வ்ரு’ஷஶைலவிஹரணம் ப்ரணத: ॥ 109॥
ஜக³த³வந-ஹரண-ப⁴வநாத்³யாஶ்சர்யக்ரீட³மஞ்ஜநாபீட³ம் ।
ரமயா ஸநாத²மமலம் ஹ்ரு’த³யே மே ப்ரார்த²யே ஸ்தி²தயே ॥ 110॥
ஜ²டிதி த்யஜதி ப⁴வந்தம் ஸந்ததமப்⁴யஸ்தலோலுபம் சித்தம் ।
வ்ரு’ஷஶைலஶிக²ரவிஹரண விவரீதும் த்வாம் கதா³ நு தே காம: ॥ 111॥
ஞாவ் ஞாவிதி கலஹபரோ ப⁴க்ஷே மார்ஜார இவ ஜநோ யத்ர ।
பரஹாநி-ஸ்வாத்மஸுக²ப்ரவணஸ்தஸ்மாத்³ரமேஶ ரக்ஷ ப⁴வாத் ॥ 112॥
டீகாஶ்ஶதம் வித⁴த்தாம் வ்யாசஷ்டாம் ஶ‍்ரு’திஷு காமமர்த²ஶதம் ।
கிம் தேந யதி³ விரஜ்ய ந ப்⁴ரு’ங்க்தேந த்⁴யாயதீஹ விஷ்ணோ த்வாம் ॥ 113॥
ட²க்கிதி யாவத்ப்ராணா: ந தநோர்நிர்யாந்தி தாவத³ஸ்த்வேஷ: ।
பரிபோஷிதப⁴க்திரஸோ பு⁴வி ப⁴வதி த்⁴யாநபூஜநைஶ்ஶ்ரீஶ ॥ 114॥
ட³யத இதி விஹக³மாத்ரம் ந கத²ஞ்சந தே ரதோ² யதா² விஷ்ணோ ।
அஹமபி ததா² ந விதி⁴ரிவ ததா²பி நாத²ஸ்துதிப்ரியேக்ஷஸ்வ ॥ 115॥
ட⁴க்காதி³வாத³நோல்ப³ணநாட்யரஸேந ஸ்தவேந ப⁴வ்யேந ।
அநுபூ⁴ய ராத⁴யதி யம் ஶம்பு⁴ஸ்தம் ஸிம்ஹஶைலக³ம் ஸ்தௌமி ॥ 116॥

ண இதி ஹி வர்ணோ வார்ணாஸித்³தே⁴ர்விஷ்ணோஶ்ச வர்ணநே ஹேது: ।
நாராயணஸம்ஜ்ஞாம் த்வயி நியமயதி ஶ்ரீவ்ரு’ஷாத்³ரீஶ ॥ 117॥
தடிது³ஜ்ஜ்வலோ க⁴நோ யோ வநமாலாஶோப⁴நோ வ்ரு’ஷாதீ⁴ந:
தத்³த்³ரு’ஷ்டௌ ந ப⁴வேயு: கேகா: கத²மத்ர பக்ஷிணாம் மத்⁴யே ॥ 118॥
ஸ்தி²ரக்ரு’ஷ்ண பக்ஷரம்யா ஹம்ஸா: ப்ராப்தா அஹம் ஸ இதி யாக³ம் ।
ஸ்வபரபி⁴தை³கபரா இஹ சித்ரம் ஶுத்³தா⁴ஶ்சரந்தி வ்ரு’ஷே ॥ 119॥
த³க்ஷாஸ்ஸந்தி கி³ரீஶாஸ்ததை³வ தே ஸர்வமங்க³ளாகாரா: ।
ஸத்³க³ணபதயஸ்ஸுகு³ஹாஶ்ஶேஷகி³ரீஶாந ப⁴க்தௌகா: ⁴ ॥ 120॥
தா⁴வந்தி ச தோ⁴ரந்தி ச த⁴யந்தி ச த்வாம் ஸ்தவைஶ்ச தி⁴ந்வந்தி ।
லப்³த⁴ஞ்ச தா⁴ரயந்தி ஶ்ரீஶேத்த²ம் பஞ்சதா⁴ ப⁴க்தா: ॥ 121॥
நாகே³ந்த்³ரநக³வரம் யோ ந க³தோ நக³தோ நரஸ்ய நாஸ்ய பி⁴தா³ ।
ப²லத³ம் நக³ஸ்ய ஜந்ம ஸ்யாத³ஸ்ய து நிஷ்ப²லம் ஜந்ம ॥ 122॥
பாணிபயோஜக³தஸ்தே ஶங்கோ²ஹம்ஸஸ்ஸுத³ர்ஶநஶ்லிஷ்ட: ।
ஶ்ரீமந் பத³பத்³மக³தைர்ஹம்ஸைர்த்³ரு’ஷ்டோऽத² மாநஸே லஸதி ॥ 123॥
ப²லமித³மேவேதி ஸதாம் ப²லத³ம் த்வரயேதி ஸம்ஸ்ரு’திம் வஹதாம் ।
யத்ர பரா ப்ரதிபத்தி: தத் த்வத்³ரூபம் வ்ரு’ஷாத்³ரீஶ ॥ 124॥
பே³ரை: பஞ்சபி⁴ரேதைஸ்ஸவ்யூஹ: பர இவ த்வமுல்லஸஸி ।
வ்ரு’க்ஷஇவைகஸ்ஸ்தப்³தோ⁴ தி³வி திஷ்ட்²ந் ஶேஷஶைலஶிக²ரே த்வம் ॥ 125॥
ப⁴வது ப⁴க³வந்முகுந்த³ஶ்ரீவல்லப⁴ வேங்கடாத்³ரிஶ‍்ரு’ங்க³மணே ।
குலதை³வ கல்பவ்ரு’க்ஷந்த்யேவம் த்வயி மே வசோऽஜஸ்ரம் ॥ 126॥
மத³நகத³நைர்த⁴ம்நாயாவேதால்யா பாரலௌகிகைர்த⁴ர்மை: ।
ப்⁴ரு’ஶமத்ர கர்ஶிதாநாம் பராயணம் த்வம் ரஸாயநம் ப⁴க³வந் ॥ 127॥
யஸ்யா: கணாஸ்ஸரந்தோ பா⁴க்³யவஶாத்ஸம்ஹதாஸ்ஸுகா²ய பு⁴வ: ।
விலஸந்தி தத்ரதத்ர ஶ்ரீமந் வாத்ஸல்யதீ³ர்கி⁴கா ஸா த்வம் ॥ 128॥
ரமயிதுமேவ ரமாம் த்வம் பூ⁴மிமவிந்த:³ ப்ரஜாஶ்ச பாஸீதி ।
க³மயதி கோ⁴ஷோ நாம்நோ: கதா²ம் ரமாரமண கோ³விந்த³ ॥ 129॥
லக்ஷ்மீம் ஶுகபுரி தபஸா ப்ராப்ய ஶ்ரீஶைலஶ‍்ரு’ங்க³ஶ‍்ரு’ங்கா³ர: ।

தபஸோ விதூ³ரப⁴விநஸ்தபஸ்விநோ வீக்ஷஸே த³யயா ॥ 130॥
வந்தா³ருநந்த³து²வஹம் வ்ரு’ந்தா³வநசாரி வாரிஜாऽऽதாம்ரம் ।
ஶுப⁴ஶேஷபோ⁴க³வாஸம் ஶ்ரீவாஸ த்வத்பத³ம் விபா⁴து ஹ்ரு’தி³ ॥ 131॥
ஶக்தோ தி³வி ஸ்தி²தஸ்த்வம் ஸர்வத்ர ததா²பி ஶேஷமாயாத: ।
அஸமர்த²ப³த்³த⁴ப⁴க்தவ்ராதஸமாஶ்லேஷவிரஹஸந்தப்த: ॥ 132॥
ஷட்³கு³ணமந்நம் தி³வ்யம் த்ரிகு³ணரதாந் ஸாத³ரம் ஸமாஸ்வாத்³ய ।
அக்லேஶதோ விரக்திம் வர்த⁴யஸே வ்ரு’ஷகி³ரீஶ த்வம் ॥ 133॥
ஸத்³ய: ப²லம் ப்ரயச்ச²தி கல்பதரௌ ஸத்பஶைலஶிக²ரஸ்தே² ।
அநுகல்பபூ⁴தமல்பத³மந்யத்³தை³ந்யேந கிம் ஸேவ்யம் ॥ 134॥
ஹயவத³நாத்³யவதாரைராப்³ரஹ்மமநுஷ்யமாந்த்⁴யஹர்தாரம் ।
வேத³கி³ரிஶிக²ரஶேக²ரமிமம் நுமோ ப⁴க்திதீ⁴வ்ரு’த்³வ்யை ॥ 135॥
॥ இதி வர்ணமாலாஸ்தவ: ॥

‍
குண்ட³லிராஜகி³ரிஸ்த:² க²ண்டி³தஸகலாந்தராய ஏஷ ஹரி: ।
கல்யாணம் கலயது ந: கலஶாகூபாரகந்யகாநிலய: ॥ 136॥
வ்ரு’ஷகி³ரிஶிக²ரவிஹாரீ வ்ரு’ஷமுக²விபு³தா⁴பி⁴வந்த்³யபத³பத்³ம: ।
வ்ரு’ஷமஸ்மாஸு வித⁴த்தாம் வீக்ஷாவலிதைர்விஶிஷ்டகாருண்யை: ॥ 137॥
புஷ்ணாஸி போ⁴க³மகி²லம் க்லிஶ்நாதி ந கிஞ்சிதா³ஶ்ரித இஹ த்வாம் ।
தமிமம் முகுந்த³ வந்தே³ தே³வம் த்வாம் வ்ரு’ஷகி³ரீஶாநம் ॥ 138॥
அஞ்ஜநாசலவிபூ⁴ஷணம் ப⁴ஜே கஞ்ஜலோசநமஶேஷதை³வதம் ।
ஆத³ரேண நிக³மாந்ததே³ஶிகோ யோ ப³பூ⁴வ ஜக³து³த்³தி³தீ⁴ர்ஷயா ॥ 139॥
ஶ்ரீநிதா⁴நமநபாயி வத்ஸலம் தந்நிதா⁴நமதி⁴ஶேஷபூ⁴த⁴ரம் ।
ஸாவதா⁴நமநுபோ⁴க்துமாத³ராத்ஸம்விதா⁴நபரமஸ்து மே மந: ॥ 140॥
ஆஶ்ரயே ஶ்ரிதஜநாவநே ஸ்தி²தம் தா⁴ம தி³வ்யமநக⁴ம் த³யாநிதி⁴ம் ।
வேங்கடாசலவிஹாரி வாரித³ஶ்யாமஸுந்த³ரமகா⁴பநுத்தயே ॥ 141॥
காமயே கமலகோமலம் தவ க்ஷாந்திஸாக³ர பத³ம் பராயணம் ।
காம ஏஷ மம காபதே² ப³த ப்ரஸ்தி²திம் ந புநரேது கிஞ்சந ॥ 142॥

கே²த³வர்ஷகரகாபி⁴ராஹதே மோத³ஹேதுரிஹ நோ மநாக³பி ।
காபதே² புநரித³ம் ப்ரவர்ததே கஷ்டமீஶ்வர மநோ ருணத்ஸி நோ ॥ 143॥
இஷ்டமேததி³தி வேங்கடேஶ்வர ஸ்வல்பமப்யமல நைவ சிந்தயே ।
பாரதந்த்ர்யபரிகர்மிதஸ்ய மே தந்ந யுஜ்யத இதி ஸ்தி²த: புந: ॥ 144॥
அஞ்ஜநேஶ பு⁴வி ரஞ்ஜயந்ஶ்ரிதாந் ப⁴ஞ்ஜநம் ந குருஷே மமைநஸ: ।
கஞ்ஜலோசந க்ரு’பாநிதே⁴ கத²ம் கல்மஷக்ஷபணநாமகீர்தந ॥ 145॥
பாபமச்யுத க்ரு’தம் புந:புநர்தீ⁴ஹரம் க²லு மயாऽநுபூ⁴யதே ।
புண்யமஸ்தி யதி³ மே யத்³ரு’ச்ச²யா பத்³மவாஸரஸிகேஶ பாஹி மாம் ॥ 146॥
து³ஷ்க்ரு’தஸ்ய கரணே த்³ரு’ட⁴ம் மந:தூ³யதே புநரதோ² மநாகி³வ ।
ப்ரத்யஹம் யதி³த³மீத்³ரு’ஶம் ஹரே கீத்³ரு’ஶீ க³திரஹோ ப⁴விஷ்யதி ॥ 147॥
நாஸ்தி மே க³திரநந்யவத்ஸல ஶ்ரீநிதே⁴ ஸகலலோகரக்ஷக ।
தே³ஹி தி³வ்யஜலதோ³பமத்³யுதே தாபஶாந்திமப⁴யங்கரோ ப⁴வ ॥ 148॥
யாவத³ச்யுத பவித்ரமாநஸப்ராஜ்ஞஸாத³ரஸுபா⁴ஷிதாஸ்பத³ம் ।
ஜீவிதம் ஸகலலோகமாநிதம் தாவத³ஸ்து ந து சேத் ம்ரு’திம் குரு ॥ 149॥
தே³ஶிகைரநக⁴தி³வ்யமாநஸைராத்³ரு’தே பதி² ப⁴வந்மநோஹரே ।
ஶ்ரீநிவாஸ க்ரு’பயா மநாக்³க³தம் பார்ஶ்வக³ர்தபதநாச்ச பாஹி மாம் ॥ 150॥
அம்பு³ஜாஸநமுகை²ஸ்ஸுரைஸ்ஸ்துதம் தும்பு³ருப்ரப்⁴ரு’திகீ³தமப்யஹம் ।
ஶம்ப³ராரிவிவஶோச்யுதம் ஶ்ரயே த்வம் ப³லேந தவ ரக்ஷ மாத⁴வ ॥ 151॥
காமலேஶஹதசேதநோ ந யோ மாநநீயவிப⁴வஸ்ஸ ஸம்ஸ்ரு’தௌ ।
ஸர்வஶேஷிஶுப⁴தி³வ்யத³ம்பதிப்ரீதிமாத்ரமபி கிந்ந காம்யதே ॥ 152॥
ஸர்வகாமபரிபூர்ணஸேவயா கோ⁴ரகாமவஶதா விநஶ்யதி ।
அத்³பு⁴தம் தமிமமஞ்சநாசலத்³யோதமாஶ்ரய மந: பராம் க³திம் ॥ 153॥
இந்த்³ரியாணி ந வஶே மநாக³பி ஶ்ரீநிவாஸ தமஸா வ்ரு’த்தோऽஸ்ம்யஹம் ।
ஜாது ஹந்த ப⁴வதா ப⁴வத்ப்ரியைஶ்சேக்ஷிதம் ஸபதி³ மாமுபேக்ஷஸே ॥ 154॥
ரக்ஷ ஸம்ப்ரதி ரமாநிவாஸ மாம் ராக³ஸம்ப்⁴ரு’தபராக³பாம்ஸுலம் ।
காலமேக⁴ கருணாரஸைஶ்ஶுபை⁴ஶ்ஶோத⁴யந் விஹிதஶுத்³த⁴ஜீவந: ॥ 155॥
வேத³பர்வதஶிரஸ்ஸ்தி²தம் பத³ம் வேத³ யத்தவ ரமாநிதே⁴ ஜந: ।

வேத³நாபி⁴ரநுபப்லுதஸ்ஸுக²ம் வேத³ ஸோऽத்ர ச பரத்ர சாகி²லம் ॥ 156॥
இத்த²மாஶ்ரிதஜநாவநப்ரியம் தே³வதே³வமநக⁴ம் த³யாநிதி⁴ம் ।
ஶ்ரீநிவாஸமிஹ வீரராக⁴வோ து³ஷ்க்ரு’தோத்³யமஹதீப்ஸயாऽऽஶ்ரித: ॥ 157॥
உபநிஷத்³பி⁴ருதீ³ரிதமாத³ராது³த³யதாமுபப்³ரு’ம்ஹணவர்ணிதம் ।
ஸுரமஹர்ஷிமுக²ஸ்துதமத்³பு⁴தம் மநஸி ஸிம்ஹமஹீத⁴ரணம் மஹ: ॥ 158॥
கிமிஹ ந: கத²யா ப⁴விதாந்யயா த்வநயகல்பிதயா கத²யாநயா ।
அவஹிதம் ப⁴வ வேங்கடபூ⁴த⁴ரே தவ ஹிதம் நிஹிதம் மஹிதம் மந: ॥ 159॥
ப்ரணதலோகபராயணமாநஸம் ப்ரணமத ப்ரணயேந பராயணம் ।
நிகி²லவேத³க³வேஷிதமத்³பு⁴தம் வ்ரு’ஷமஹீத⁴ரதீ³ப்தமித³ம் மஹ: ॥ 160॥
நிகி²லதாபநிப³ர்ஹணசுஞ்சுநா நியமிதஸ்வகயுக்³மவிபூ⁴திநா ।
ஶ்ரிதரம: கருணாஸஹசாரிணா தி³ஶதி வீக்ஷிதகேந ஸ நஸ்ஸுக²ம் ॥ 161॥
ஸகலஹம்ஸஸமாஶ்ரயணீயதாம் ஸகலஹம்ஸமித³ம் மணிநூபுரை: ।
ஸபதி³ ந: ப்ரதிபாத³யதீவ தே கமலகாந்தி பத³ம் கமலாபதே ॥ 162॥
ஹிதக்ரு’தே க்ரு’பயேஹ மஹீதலே மஹிதமஞ்ஜநஶைலமதி⁴ஶ்ரிதம் ।
அநக⁴மத்³பு⁴தமங்க³ளவிக்³ரஹம் கமபி யாமி க³திம் கமலாநிதி⁴ம் ॥ 163॥
ஆஶ்சர்யபூ⁴தநிரபாயத³யாமயீபி⁴-

ரார்த்³ரீக்ரு’தாகி²லவ்ரு’ஷாத்³யசலஸ்த²லாபி: ⁴ ।
ப³த்³தா⁴த³ராऽऽஹிதநிமஜ்ஜநபாவநீபி⁴-

ர்தா⁴ராபி⁴ராட்⁴யமவநீத⁴ரமாஶ்ரிதோऽஸ்மி ॥ 164॥
அபி⁴தோ விஶோபி⁴கி³ரிகூடஶேக²ர-

த்³ருமஶ‍்ரு’ங்க³துங்க³தரஶாகி²கோஜ்ஜ்வலை: ।
அதி⁴நீரஜாதலலிதைரநோகஹை-

ர்ஹ்ரு’தி³ பாபநாஶஶுப⁴தீர்த²மஸ்து ந: ॥ 165॥
இதஸ்ததோ பி⁴ந்நநிஜப்ரஸாரயா

ப்ரபூ⁴தபாபக்ஷயவாரிதா⁴ரயா ।
அத³ப்⁴ரவேகோ³த்த²கணாऽऽஹிதாப்⁴ரயா

மநஶ்ஶரீரஞ்ச மமாஸ்து ஶோதி⁴தம் ॥ 166॥
ஆகாஶக³ம் கா³மபி ஸம்ப்ரவிஷ்டம்

ஆகாஶக³ங்கா³ஸலிலம் மஹாந்த: ।
ஶ்ரேய ப்ரத³ம் ஸம்விநியோஜயந்தோ

ப⁴ஜந்தி லக்ஷ்மீஶ ப⁴வத்ப்ரியத்வம் ॥ 167॥
ஸஹஸ்ரஸூர்யோஜ்ஜ்வலதி³வ்யதேஜஸ-

ஸ்ஸரோஜவாஸாஸஹத⁴ர்மசாரிண: ।
ஸுகை²ஸ்ஸுஶீதைர்ஹரிதை: ப்ரபா⁴ப⁴ரை:

வநம் முதே³ தத³ க⁴நபத்ரசித்ரிதம் ॥ 168॥
வநே நிவாஸோऽப்யவநேந ஜீவிதா

ஜநேஷ்வஸக்திர்ஜநதாபஹாரிதா ।
க⁴நே ஸ்தி²திஸ்த்வய்யக⁴நாஶஶீலதா

த்வத³த்³ரிலீநேஷு ஹரே ஜநேரிதா: ॥ 169॥
ஹரே கி³ரேரஸ்ய ஹி ஸர்வதோமுக²-

ப்ரதா³நஶுத்³தா⁴ந்தரபா⁴வஶோபி⁴தா: ।
நிவாஸிநோऽந்தே ஸ்வயமாத்தகௌ³ரவா

ப⁴வந்தி மாந்யா முதி³ரா ப⁴வத்பதே³ ॥ 170॥
ந ஶ்ரதா⁴ ந மதி: ந ஶக்திரத² மே கிம் ஸ்யாத³த்³ரு’ஷ்டம் ஶுப⁴ம்

தூ⁴ர்தாநாம் மம சாஸ்தி கா க²லு பி⁴தா³ வேஷ: ப்ரஜாமோஹந: ।
ஹே ஶேஷாசலஶேக²ரேஶ்வர ரமாநாத² ப்ரபோ⁴ ஶாஶ்வத

ஜ்ஞாநாநந்த³விபூ⁴திநாயக நய த்வம் மாம் ஸ்வயம் ஸத்பத²ம் ॥ 171॥
அந்தர்மே ந ஹி மாத்ரயாபி ப⁴வதி ப்ரேம ஶ்ரிய: ப்ரேயஸி

ஸ்வாமிந்யத்³பு⁴தநிஸ்ஸமாதி⁴ககு³ணக்³ராமே ஶுபா⁴லம்ப³நே ।
காமோऽதா²பி ப⁴வத்³விலோகநவிதௌ⁴ காமைகவஶ்யஸ்ய மே

பா³ஷ்பஸ்வேத³ஸக³த்³க³த³ஸ்வரமுக²ப்ராப்த்யை கத²ம் யுஜ்யதே ॥ 172॥
ப⁴க்தா: கேசந பாவிதந்நிஜக³தஸ்த்வய்யேவ் பாதிவ்ரதீம்

பி³ப்⁴ராணாஸ்தவ பாத³பத்³மநதயே ஶைலம் ஸமாயாந்தி யே ।
தாத்³ரு’க்ஷா: மயி நித்யது³ஷ்டஹ்ரு’த³யே நாத² ப்ரபோ⁴ நீரத³-

ஶ்யாம ஶ்ரீத⁴ர வீக்ஷணம் ஸகருணம் யாசே க்ஷிபந்து ஸ்வயம் ॥ 173॥
காமார்தந்ந கத²ம் மநோ மம ஹரே யந்நாம நாரீமயீம்

ஹா கஷ்டம் ப்ரதிமாமபீக்ஷணபத³ம் ப்ராப்தாம் ஜஹாத்யேவ ந ।
கல்யாணே கமநீய உஜ்ஜ்வலதமே காலாம்பு³த³ஶ்யாமளே

காங்க்ஷாகருபதரௌ வ்ரு’ஷாசலமணௌ குர்யாத்கதை³தாம் ரதிம் ॥ 174॥
பா⁴க்³யம் பூ⁴ரி வ்ரு’ஷாசலேஶ கலயே ஸ்த்ரீஜந்மஹேதும் யத: ।

தாருண்யோஜ்ஜ்வல தோயவாஹஸுப⁴கே³ த்வய்யஸ்து லீநம் மந: ।
ஏதத்ஸாம்ப்ரதமம்பு³ஜேக்ஷண யதா² கோ³ப்யோऽபி க்ரு’ஷ்ணே த்வயி

ப்ரேமோத்³கா³ரகஷாயிகோமலஹ்ரு’தோ³நைவம் முநீந்த்³ரா யத: ॥ 175॥
ஆசார்யைருபதி³ஷ்டமஸ்தி ஸுத்³ரு’ட⁴ம் ஸஞ்சிந்திதஞ்ச ஸ்வயம்

நாதோ பா³ஹ்யகுத்³ரு’ஷ்டிமோஹநவஶம் மந்யே மநோ யாஸ்யதி ।
ஏவந்த்வேபி யத³ஞ்ஜநாத்³ரிஶிக²ரப்ரத்³யோத லக்ஷ்மீநிதே⁴

த்வத்³ரூபாநுப⁴வஸ்த²மஸ்தி ந மந: பாபிஷ்ட²மேதத்தத: ॥ 176॥
ஆக³த்யாந்தரவேக்ஷணாய ப⁴வதஶ்சித்தம் ந யத்தம் ப³த

ப்ரஸ்தா²நே க்ரு’பயா ப³ஹிஶ்ச மநுதே ப்ராந்தே ஸமாயாத்விதி ।
ஈத்³ரு’க்தந்த்³ரி மஹாக⁴மேதத³நக⁴ம் த்வாஞ்சேத் தி³த்³ரு’க்ஷேத ஜா-

த்வேதத்³வேங்கடஶைலநாத² ப⁴க³வந் ப்ரத்யூஹிதம் மா குரு ॥ 177॥
த்வாமேஷ ப்ரணதோऽஸ்மி தே பரிஜநாந் யேऽந்யே த்வதீ³யாஶ்ச தாந்

மா மே ஜாது மந: க்ருதா⁴ கலுஷிதம் பூ⁴யாத்³வ்ரு’ஷாத்³ரீஶ்வர ।
ஸஹ்யம் ஸர்வமஹோ விசிந்த்ய ப³ஹுநா யஜ்ஜந்மநா ஸ்வார்ஜிதம்

க்ரோத: ⁴ கிந்து மஹாக³ஸே புநரதஶ்ஶாந்தோऽஸ்மி வீக்ஷஸ்வ மாம் ॥ 178॥
பு³த்⁴தா⁴ யாநி க்ரு’தாநி ஸம்ப்ரதி கத²ம் பாபாநி தாநி ப்ரபோ⁴

ந ஸ்மர்யந்த இஹாஞ்ஜநேஶ்வர மநோ தூ⁴ர்தம் மதீ³யம் த்⁴ருவம் ।
ஸ்தா²தவ்யந்து யதா² ததா² ந ப⁴விதும் யத்நோ ப⁴வந்தம் புந-

ஸ்மாக்ஷேபம் ஸ்மரயாமி ஸர்வஸமதாம் லக்ஷ்ம்யா ஸஹ த்வம் ஹஸ ॥ 179॥
தூ³ரேऽபோஹய து³ஷ்க்ரு’தாநி க்ரு’பயா புண்யாநி சேத்ஸந்தி மே

தாநி ஶ்ரீஶ ப³லாத்ஸமூஹய மயி ப்ரேம ஸ்வய போஷய ।
ஹே கோ³பீஜநபா³ந்த⁴வ ப்ரணிபதாம்யந்யா க³திர்நாஸ்தி மே

தத் த்வம் தத்த்வமநுத்தமம் தவ பத³த்³வந்த்³வம் ஸுக²ம் த³ர்ஶய ॥ 180॥
ப்⁴ராஜத்பீதஸுவர்ணசித்ரவஸநம் காஞ்சீக்ரு’தாலங்க்ரியம்

ஸாலக்³ராமஸுவர்ணரத்நகுஸுமப்ரக்²யாதமால்யாஞ்சிதம் ।
காந்தம் தே க⁴நஸாரபுண்ட்³ரலலிதஸ்மேராரவிந்தோ³ல்லஸ-

த்³வக்த்ரம் தி³வ்யகிரீடமஞ்ஜநபதே ரூபம் ஸ்வயம் த³ர்ஶய ॥ 181॥

விரக்தக்³ரு’ஹஸ்த²ப்ரார்த²நா

ஶ்ரீமாநேஷ வ்ரு’ஷாசலேந்த்³ரஶிக²ரப்ராந்தப்ரதீ³பாயித-
ஸ்வைரவ்யக்தஸமஸ்தமங்க³ளநிதி⁴ஶ்ரீமூர்திராதி⁴த்ஸதாம் ।

பத்³மாபாத³பயோஜயுக்³மவிக³லல்லாக்ஷாபதே³ஶோஜ்ஜ்வல-

ந்மந்த³ஸ்யந்தி³மரந்த³மேது³ரமஹோரஸ்கோ விரக்திம் மம ॥ 182॥
க்ரு’த்யாக்ரு’த்யவிவேகது³ர்வித⁴மஹாநர்தோ²பநத்³தோ⁴ந்மத³-

ப்ராஜ்ஞம்மந்யகரத்யஜத்³த³ரத்³ரு’ட⁴ப்ரோந்மாதி² மந்மாநஸம் ।
தந்மே ஸம்ப்ரதி தம் ப்ரதி ப்ரணதயஸ்ஸந்து ப்ரியோ யஶ்ஶ்ரிய:

ப்ரேமார்த்³ரம் ப்ரணிதா⁴பயேந்மந இத³ம் காமஞ்ச நிர்யாபயேத் ॥ 183॥
ஶ‍்ரு’ங்கே³ ஶேஷபு⁴ங்க³புங்க³வகி³ரேஸ்துங்கே³ பரம் மங்க³ளம்

ஶ‍்ரு’ங்கா³ரம் தமநங்க³ப⁴ங்க³வித⁴யே ஸோऽஹம் ஶரண்யம் க³த: ।
யோ லக்ஷ்மீமுக²பத்³மலம்பி⁴தமஹாமோதா³நகா⁴பாங்கி³த-

ஶ்ரேணீப்⁴ரு’ங்க³பரம்பராஸ்வரஸமஸ்வாங்க்⁴ரிஶ்ரிதஸ்வாக³த: ॥ 184॥
யத்க²ல்வாஶ்ரமமத்³விதீயமநக⁴ம் தத் ஸத்³விதீயம் ஶ்ரிய:

ப்ரேய: ப்ராப்தமித³ம் த்³விதீயமிஹ மே த⁴ர்ம: பரம் வர்த⁴தாம் ।
மா பூ⁴த³ஞ்ஜநஶைலஶேக²ர ஹரே த்வத்பாத³பங்கேருஹ-

ப்ராப்தஸ்யாஸ்ய கதா³பி காமகத³நஸ்வல்பப்ரஸங்கோ³ऽபி மே ॥ 185॥
இஜ்யௌபாஸநவைஶ்வதே³வவிதி⁴நா பூர்வம் பரஞ்சாஶ்ரமம்

ப்ரத்யப்யந்நஸமர்பணேந ஸுஹிதாம் வ்ரு’த்திம் ஸுக²ம் ப்ரேப்ஸத: ।
ஶ்ரீமந்நஞ்ஜநஶைலஶ‍்ரு’ங்க³விலஸத்ஸந்தாந ஸங்கல்பய

ஸ்வேநைவ ஸ்வககிங்கரத்வவிப⁴வஸ்தை²ர்யம் ஸயூத²ஸ்ய மே ॥ 186॥
த்வாமேவாநுப⁴வந்நிரந்தரமஹம் த்வத்பாத³தா³ஸ்யப்ரிய:

த்வத்ப்ரீத்யை நியதம் விதா⁴ய விதி⁴வத்ஸர்வம் க்³ரு’ஹஸ்தோ²சிதம் ।
காமோத்³தா³மகத³ர்த²நாநி கமலாகாந்த ப்ரபா⁴வேண தே

தூ³ரீக்ரு’த்ய க்ரு’தார்த²யேயமநிஶம் தீ³நம் மதீ³யஞ்ச மாம் ॥ 187॥
யஸ்து ப்ராத²மிகாஶ்ரமஸ்ஸ ப⁴க³வந் க்ஷிப்ரம் வ்யதீயாய மே

வாநப்ரஸ்த²இதீத³மத்³ய ஜக³தி ப்ராப்தம் ப்⁴ரு’ஶாத³ர்ஶநம் ।
ஸம்ந்யாஸஸ்து க்³ரு’ஹஸ்த²த⁴ர்மவஹநவ்யாக்ஷிப்தநைஜஸ்தி²தி:

தத்³கா³ர்ஹஸ்த்²யமித³ம் வித⁴த்ஸ்வ நியதம் த⁴ர்ம்யம் ப்ரியம் தே மம ॥ 188॥

இத்த²ம் வேங்கடஶைலஶேக²ரபதா³ம்போ⁴ஜத்³வயைகப்ரிய:
கந்த³ர்போத்³ப⁴டத³ர்பதூ⁴நநக்ரு’தே தே³வம் தமேவ ஶ்ரயந் ।

த⁴ர்ம்யே வர்த்மநி வீரராக⁴வகவிர்வாஞ்ச²ந் ஶுப⁴ம் வர்தநம்
தத்த: ப்ரார்தி²தவாநதா²ஸ்ய படி²தாப்யஸ்த்வேததீ³க்ஷாபத³ம் ॥ 189॥

அத⁴மர்ணப்ரார்த²நா

ஶ்ரீகாந்த ஶ்ரிதஸர்வலோகஶரண ஶ்ரேயோநிதே⁴ ஶாஶ்வத
ஸ்வாதீ⁴நாகி²ல ஶாந்த வத்ஸல ஶுப⁴ப்ரஜ்ஞாநஶக்த்யுஜ்ஜ்வல ।

தே³வாதீ⁴ஶ வ்ரு’ஷாசலேஶ்வர த்³ரு’ட⁴ம் த்வத்பாத³பத்³மப்ரிய:
த்வத்³ப்⁴ரு’த்யஸ்தவ கிங்கரோऽஸ்மி கிமிதி ப்ராப்தோऽஸ்மி கஷ்டாம் த³ஶாம்

॥ 190॥
வேதோ³ மாநமஶேஷதஸ்ஸ ப⁴க³வாம்ஸ்த்வம் தை³வதம் கேஶவ:

மாந்யா: வ்யாஸபராஶராதி³முநயோ நிஷ்கம்பநிர்தா⁴ரகா: ।
ஸத்யேவம் வ்ரு’ஷஶைலஶேக²ர கத²ம் த்வத்பாத³பத்³மத்³வயீம்

ஆஶ்ரித்யாபி ஜநோऽயமித்த²மது⁴நா கஷ்டஸ்ய காஷ்டாம் க³த: ॥ 191॥
உத்³தி³ஶ்யாங்க்⁴ரிமுதா³ர தே யதி³ ப⁴வேதே³கோऽபி⁴நீதோऽஞ்ஜலி:

கேநாப்யச்யுத க்ரு’த்ஸ்நமஸ்ய வ்ரு’ஜிநம் முஷ்ணாஸி புஷ்ணாஸி ஶம் ।
தத்தாத்³ரு’க்ப்ரத²பத்³மவாஸரஸிகாலங்காரவக்ஷஸ்ஸ்த²ல

ப்ராஜ்ஞைரித்த²முதீ³ரிதோऽஸி ததி³த³ம் காலே த்வயா ஸ்மர்யதாம் ॥ 192॥
காலோऽயம் கலிரத்ர கல்பிதமபூ⁴ஜ்ஜந்ம த்வயேத³ம் து ந:

தஸ்மாத³ஸ்மதி³ஹாஸ்தி கர்ம நதராம் பூ⁴ய: ப்ரதீக்ஷ்யம் த்வயா ।
காமம் மோக்ஷபத²ஸ்ஸ மாஸ்து ஸகலம் த்வந்யத்ததே³கோத்³ப⁴வம்

தத்கிம் நாமநி வேங்கடேஶ ப²ணிதோऽப்யேவம் ந ஸந்துஷ்யஸி ॥ 193॥
நாஹம் ஸம்ஸ்ரு’திஸாக³ராந்தரமஹாவர்தப்⁴ரமம் ப்ரார்த²யே

நோ வா த்வாமபஹாய த³ப்⁴ரசித³நுஸ்வாத³க்ஷணம் காமயே ।
நோ வா ஸம்ப்ரதி ரங்க³லக்ஷ்மணமுநிந்யஸ்தாத்மரக்ஷாப⁴ர:

த்வத்தஸ்த்வத்பத³பத்³மஸேவநமஹாநந்த³ஞ்ச யாசே ஸ்வயம் ॥ 194॥
ஶ்ரீமந்நஞ்ஜநஶைலஶேக²ர ஹரே ஸ்வாமிந்நித³ம் ஶிஷ்யதே

யத்தே பாத³பயோஜஸேவநமிஹாऽऽதே³ஹாவஸாநேப்ஸிதம் ।

veMkaTeshastotram.pdf 19



ஶ்ரீவேங்கடேஶஸ்தோத்ரம்

தத்துப்⁴யம் மயகா மதீ³யகயுஜா நிர்வர்தய த்வம் ஸ்வயம்
தூ³ரீக்ரு’த்ய ப⁴யம் த³யாஜலநிதே⁴ தோ³ஷைகராஶேர்மம ॥ 195॥

உத்பாத்³ய ஸ்வயமுத்தமே க²லு குலே வித்³யாஸு யுக்தாஸ்வபி
வ்யத்பாத்³யாத்³பு⁴ததே³ஶிகாங்க்⁴ரிகமலாத்ஸம்பாத்³ய யத்ஸாம்ப்ரதம் ।

வாத்ஸல்யேந வ்ரு’ஷாசலேஶ நயதோ வர்த்ம ஸ்வயம் ஸாது⁴ மாம்
அந்தே ஹந்த கத²ம் நு கோ⁴ரவ்ரு’ஜிநாரண்யே விஸர்கே³ மதி: ॥ 196॥

ஸ்தா²தும் யுக்தமஸம்ஶயம் ஸமதி⁴யா மாநாவமாநத்³வயே
நைவாதா²பி நிதே³ஶலங்க⁴நக்ரு’தம் ஸஹ்யம் ஸதாம் க³ர்ஹணம் ।

ஆஜ்ஞாபாலநதத்பரஸ்ய யதி³ மே காமோ ந ஸங்கல்ப்யதே
பத்³மாகாந்த ஸுபுத்ரஹாநிவிஹிதஶ்ஶோகோ ப⁴வந்தம் த³ஹேத் ॥ 197॥

ஹா ஹா ஹந்த முகுந்த³ஹாஸ்யதி கதா³ சிந்தாஜ்வரோ மாநஸம்
ஸர்வோப்யேஷ வ்ரு’தை²வ யாதி ஸமயோ தா³ஸ்யேऽபி திஷ்டா²ஸத: ।

ஆகர்ஷந்தி யதா²யத²ம் ந ச பரீஹாரே மநாக் ப்ராப⁴வம்
நாத² த்வாம் ஶரணம் க³தஸ்ய ரு’ணிதா ஶ்ரீகாந்த நைவோசிதா ॥ 198॥

அத்³ய ஶ்வஸ்தத³நந்தரே தி³வஸ இத்யேவம் ம்ரு’ஷாபா⁴ஷிதை:
அர்தா²பேக்ஷிணமுத்தமர்ணநிவஹம் நித்யம் ஹரே வஞ்சயந் ।

ஸர்வம் நாரகமஞ்ஜநாத்³ரிஶிக²ராலங்கார சேத்ப்ராப்நுயாம்
த்வத்கீர்திர்மம தா³ஸ்யவ்ரு’த்திரபி ஹா நூநம் லயம் யாஸ்யத: ॥ 199॥

ஶ்ரீமந்நீத்³ரு’ஶஸாது⁴வர்த்மநயநப்ராப்தம் யஶஸ்தே ஸ்தி²ரம்
கர்தும் கிஞ்ச மமாபி ஜந்ம ஸப²லீகர்தும் வ்யவஸ்யந்நிஹ ।

தா³ஸே தே³வ த³யாதரங்கி³தஶுபா⁴பாங்கா³ல்பவிக்ஷேபத:
க்ஷிப்ரம் ஸர்வம்ரு’ணம் விதூ⁴ய மம தே³ஹ்யத்யந்ததா³ஸ்யம் த்வயி ॥ 200॥

இத்த²ம் வேங்கடஶைலஶ‍்ரு’ங்க³நிலயம் ஸர்வார்த²விஶ்ராணநம்
ஶ்ரீமந்தம் ஹரிசந்த³நம் குலத⁴நம் தே³வம் பரம் ஸம்ஶ்ரயந் ।

ப்ரேமோத்³கா³ரகஷாயிதேந மநஸா கைங்கர்யவிக்⁴நக்ஷயம்
காங்க்ஷந்நஸ்துத வீரராக⁴வகவி: க்ஷேமாய தே³வோऽஸ்து ஸ: ॥ 201॥

பாணிமுத்³ராஸ்தவ:

பார்த²ம் புரா ப்ரணயத: புரதோ நிஷாத்³ய

பத்³யம் யது³த்தமரஹஸ்யமஸாவகா³ஸீ: ।
ஸம்ஸேவ்ய வேங்கடபதேऽத்ர தத³ர்த²த³ர்ஶி

ஹஸ்தேங்கி³தம் தவ கிமப்யபி⁴தி⁴த்ஸுரஸ்மி ॥ 202॥
வாசாமகோ³சரமநந்த பதா³ப்³ஜயோஸ்தே

வேதே³ஷு வைப⁴வமஶக்ததமேஷு வக்த்ரும் ।
கா நாம மாத்³ரு’ஶமஹாஜட³து³ஷ்டவாசாம்

கார்யே வ்ரு’ஷாசலபதேऽத்ர கதா² ப்ரவ்ரு’த்தௌ ॥ 203॥
ஆஶாவஶேந ப³ஹுதா⁴ விரசய்ய கர்மா-

ப்யாஶாதி⁴பா மகலேஷு மதங்க³ஜேஷு ।
ந்யஸ்தாஸநா இஹ பதந்தி ஜநா: ப²லம் தத்

நித்யம் லப⁴த்⁴வமிதி வக்ஷி கரேண கிம் த்வம் ॥ 204॥
தி³வ்யஸ்ஸமஸ்த்யக்ரு’தகஸ்தமஸ: பரஸ்தா-

த³ந்யஸ்ஸ கஶ்சிதி³தி கிந்நு முதா⁴ऽபி⁴மத்யா ।
ப⁴க்தை: ப்ரபத்த்ரு’பி⁴ரபி த்வபுநர்க³தீத³ம்

ப்ராப்யம் பரம் பத³மிதி ப்ரணயிந் ப்³ரவீஷி ॥ 205॥
க்ஷேத்ரம் மஹிஷ்ட²மித³மாதி³வராஹதே³வ

காருண்யகந்த³லகடாக்ஷவிநஷ்டகஷ்டம் ।
த³த்தே த்ரிவர்க³மபவர்க³மபீஹ தஸ்மாத் ।
வஸ்தவ்யமித்யுபதி³ஶஸ்யுசிதம் ரமேஶ ॥ 206॥

ஆருஹ்ய ஸப்த தவ ஸேவநகாங்க்ஷயாऽத்³ரீந்
ஆக³ச்ச²த: கருணயா கமலேஶ பஶ்யந் ।

அத்ரைவ திஷ்ட²த மத³த்³பு⁴ததி³வ்யரூப-
த்³ரு’ஷ்டிப்ரநஷ்டது³ரிதா இதி கிம் ப்³ரவீஷி ॥ 207॥

காகாஸுரேண க்ரு’தகோ⁴ரவிசேஷ்டிதேந
காலே ஜக³த்ரயபரிப்⁴ரமணம் விதா⁴ய ।

யஸ்மிந்பதே³ நிபதிதம் ஶாரணார்தி²நா ப்ராக்
ஏதத்ததா³ஶ்ரயத ஶ்ரீக்⁴ரமிதி ப்³ரவீஷி ॥ 208॥

ஸந்தி ப்ரலோப⁴நபரா: ப²லமல்பமேவ
த³க்ஷா: ப்ரதா³துமத⁴ரோத்தரமாஶு தே³வா: ।

ஸர்வத்ர தத்ர ப⁴விநாம் ந ஸுகா²வகாஶ:

தந்மே பத³ம் ஶரணமாஶ்ரயதேதி வக்ஷி ॥ 209॥
யே நாம கேசந ப⁴வாத்³ரு’ஶவாஞ்சி²தார்த²-

தோ³ஹப்ரபா⁴வப⁴ரிதா: ப்ரதி²தாஸ்த்ரிலோக்யாம் ।
தேப்யேதத³ங்க்⁴ரிஸரஸீருஹபூஜநேந

ப்ராப்தா: ப்ரபு⁴த்வமிதி கிந்நு ஹரி ப்³ரவீஷி ॥ 209॥
காமம் ப⁴வேத்³விவித⁴நஶ்வரபூருஷார்த²-

லிப்ஸாகுலம் பரவஶம் லலிதம் மநோ வ: ।
தத்தாத்³ரு’ஶம் ஸகலமப்யதி⁴கம் லபே⁴த்⁴வ-

மேதத்பதா³ம்பு³ஜமுபாய இதி ப்³ரவீஷி ॥ 210॥
அர்த்²யம் ப²லம் ஸகலமப்யசிரேண தா³தும்

அர்சாமிமாமுபக³தோऽஸ்மி த³யைகரூபாம் ।
கர்தவ்யமப்யதிலகு⁴ ப்ரணிபாதரூப-

மேதத்பதா³ப்³ஜ இதி தே³வ ஹிதம் ப்³ரவீஷி ॥ 211॥
வ்யாஜேந கேநசித³ஶேஷமபீஶ்வர த்வ-

மாநாத்⁴ய லோகமநுகம்பிகடாக்ஷிதஸ்ஸந் ।
அந்யத்³விமுஞ்சத் ப²லம் ஸகலம் ப²லம் வ:

பாதா³ப்³ஜமேவ மம நித்யமிதி ப்³ரவீஷி ॥ 212॥
தே³வீ த³யேவ த³யிதா ஹ்ரு’த³யம் ஶ்ரிதா ஸா

நித்யாஶ்ச கேசந ஶுபா⁴யுத⁴பூ⁴ஷணாத்³யை: ।
ரூபைர்யதோ²சிதமவாப்தமத³ங்க³பா⁴கா:³

தத்³வ: க்ரு’தே பத³மித³ந்த்விதி வக்ஷி ஸத்³ப்⁴ய: ॥ 213॥
மா நாம பூ⁴த்³ப⁴யமுபாஶ்ரயதாம் மநாக³-

ப்யஹ்நாய தே ஸ்வயமித³ம் மம பாத³பத்³மம் ।
யேம் வோ ப⁴யாநகமதா: மம ஹேதிபீ⁴தா:

ப்ராப்ஸ்யந்தி ஜீவிதுமிதி ப்ரத²யஸ்யநந்த ॥ 214॥
காமைகபோ⁴க³விவஶாம்ஸ்த்ரித³ஶாநுபேத்ய

தேஷாம் பஶூப⁴விதுமிச்ச²த²ஹந்த கஸ்மாத் ।
தஸ்மாத்³வரம் விவித⁴ஸச்சரணார்ஹபூ⁴மா-

வத்ரைவ வஸ்துமிதி போ³த⁴யஸி ப்ரபோ⁴ த்வம் ॥ 215॥

ஆராத⁴நேஷு விவிதே⁴ஷ்வதி⁴வேத³முக்தே-
ப்வேதத்பதா³ப்³ஜயஜநம் பரமஸ்தி ஸந்த: ।

ஆராத⁴நம் பரதரந்த்வித³மாஶ்ரிதாநா-
மித்யாத³ரேண வ்ரு’ஷஶைலமணே ப்³ரவீஷி ॥ 216॥

ஏஷா விபூ⁴திரியதீத³முபர்யஸௌ மே
நித்யா த்ரிபாதி³தி கரேண பரேண சோக்த்வா ।

ப³ம்ப்⁴ரம்யமாணமிஹ ப⁴வ்யஜக³ந்மய த்வம்
லோகம் நிநீஷுரவலோகயஸே பத³ம் தே ॥ 217॥

அத்யுச்சி²த: பரித ஏஷ த⁴ராத⁴ரேந்த்³ர:
பாதே³ந பஶ்யத மயைவமத: ⁴க்ரு’தோऽத்ர ।

இத்த²ம் மவத்³வ்ரு’ஜிநராஶிமதோ⁴ வித³த்⁴யா-
மாத: பத³ம் ப்ரணமதேதி வத³ஸ்யநந்த ॥ 218॥

க்³ரு’ஹ்ணந்தி யேऽத்ர குஸுமாநி க்ரு’தேஷு ஸாக்ஷா-
த³ப்⁴யர்சநேஷு சரணைரமரா: மஹாந்த: ।

க்ஷிப்தாநி தேத்விஹ வஹந்தி ஶிரோபி⁴ரேதா-
ந்யர்ச்யம் பத³ம் ததி³த³மித்யதி⁴தே³வ வக்ஷி ॥ 219॥

த்ரைவிக்ரமஶ்சரண ஏஷ ஜக³த்³வ்யதா⁴த்ப்ராக்
வஜ்ராதபத்ரமுக²சிஹ்நவிஶிஷ்டஶோப⁴ம் ।

ஏகாதபத்ரவஹவஜ்ரத⁴ராதி³பா⁴வ-

லிப்ஸா யதி³ ப்ரணமதேதி வத³ஸ்யநந்த ॥ 220॥
ஸ்தா²நாத்ஸுதூ³ரமவதீர்ணவதஸ்ததஸ்தே

ஜங்கா⁴ந்தபாத³யுக³ளஶ்ரமயாபநாய ।
ப⁴க்தாந்நியோஜயஸி யஸ்ய தவாத்³பு⁴தஸ்ய

ப்ரேக்ஷாலவப்ரஶமிதஶ்ரம ஏஷ லோக: ॥ 221॥
ப⁴க்தவ்ரஜம் வ்ரு’ஷகி³ரீந்த்³ர விமோஹநம் த்வாம்

ஸ்த்ரீபா⁴வதஸ்த்வநுபு³பூ⁴ஷுமநுக்³ரஹீதும் ।
ப்ராங்மைதி²லீபரிணயாத்க்ரு’தகௌ³தமஸ்த்ரீ-

ரூபம் த்³ரு’ஷத்³யமல லம்ப⁴யஸேऽங்கி⁴ரேணும் ॥ 222॥
ஸா பாது³காபி பத³பங்கஜதா⁴ரநாத்ப்ராக்

ஸாகேதராஜபத³முத்தமமத்⁴யதிஷ்ட²த் ।

தஸ்மாதி³த³ம் ஶிரஸி தா⁴ரயதாம் கரஸ்த:²
க்ஷேமஸ்ஸயோக³இதி வக்ஷி வ்ரு’ஷாசலேந்த்³ர ॥ 223॥

மத்³தி³வ்யஶாக²சரணைகபராயணத்வா
ச்சா²கே²தி வீக்ஷ்ய சரணேத்யபி ச ப்ரஸித்⁴தி³ம் ।

வேத³ஸ்ஸ மாம் கி³ரிவபுர்வஹதீஹ ப⁴க்த்யே-
த்யேவம் ஸுபர்ணகி³ரிஶ‍்ரு’ங்க³மணே ப்³ரவீஷி ॥ 224॥

ஸத்யாதி³லோகநிலயாம்ஸ்தவ ஸேவநார்தே²
வைகுண்ட²லோகக³மநோத்³யமிநஸ்ஸுராந்த்த்வம் ।

அத்ராக³தோऽஸ்மி வ்ரு’ஷஶைல இதி ப்³ரவாணோ
வித்ராஸிதாஸுர ஸமாஹ்வயஸீதி மந்யே ॥ 225॥

ஜ்ஞாநாத்மகே ச பு⁴வநே ஜலதே⁴ஶ்ச மத்⁴யே
மாந்யேஷு தே நிக³மராஜஶிரஸ்ஸு நித்யம் ।

துல்யம் ஶ்ரிய:கமந நிஸ்ஸ்வபரார்த²பு³த்³தி⁴-
ஷ்வப்யாவிபா⁴தமுபத³ர்ஶயஸேம்ऽக்⁴ரிபத்³மம் ॥ 226॥

ஸம்ஸாரவாரிதி⁴ரயம் ப⁴வதாமகா³தோ⁴
ஜங்கா⁴மிதம் ஜலமிவாஸ்தி ஸுகே²ந லந்த்⁴ய: ।

மத்பாத³பத்³மயுக³ளப்ரணிபாதமாத்ரா-
தி³த்யாத³ரேண வத³ஸீவ வ்ரு’ஷாத்³ரிநாத² ॥ 227॥

ஏவம்விதா⁴நி விவிதா⁴நி விபோ³த⁴யம்ஸ்த்வம்
விஶ்வம் ஜநம் நிஜபதா³ம்பு³ஜஸேவநேந ।

த⁴ந்யம் தநோஷி த³யயா வ்ரு’ஷஶைலஶ‍்ரு’ங்கே³
நித்யம் ஸ்தி²தோऽத்ர நிரபாயரமாநிவாஸ ॥ 228॥

இதி பாணிமுத்³ராஸ்தவ:

‍
நாத² ஶ்ரியோ நளிநஸுந்த³ரமாஶ்ரயம்ஸ்தே

பாத³ம் பவித்ரமபநீதஸமஸ்தகே²த:³ ।
ஸார்வஜ்ஞ்யரம்யஸகலாத்³பு⁴தஶேஷவ்ரு’த்தி-

த⁴ந்யோ பு³பூ⁴ஷதி த³யாம்பு³நிதே⁴ மமாऽऽத்மா ॥ 229॥

24 sanskritdocuments.org



ஶ்ரீவேங்கடேஶஸ்தோத்ரம்

நாத²ஸ்ஸ ஏஷ நரகச்சி²த³பாரஶக்தி-
ர்நாகஸ்ய ப்ரு’ஷ்ட²இவ ந: ப்ரகடே ப்ரக்ரு’ஷ்டே ।

நாராயணாசல இஹ ஸ்வயமாவராத்மா
பூ⁴மா ரமாஸஹசர:ஸ்வகு³ணைஸ்ஸமிந்தே⁴ ॥ 230॥

ஏஷ ஶ்ரியா ஸஹ ஹரிஶ்ஶுப⁴தி³வ்யமூர்தி-
ஶ்ஶ்ரேயோ ஜநஸ்ய ஸகலஸ்ய விதி⁴த்ஸுரஸ்மிந் ।

ஶேஷாசலே ஜயதி வேங்கடநாத²நாமா
கிம் போ⁴ ஜநாஸ்ததி³தரத்ர ப⁴ஜத்⁴வமேநம் ॥ 231॥

யே நாம கேசந ரமேஶ ஸமேஶ கர்ம-
வைசித்ர்யத: கலிதபா³ஹ்யகுத்³ரு’ஷ்டிபக்ஷா: ।

தேபி த்வதீ³யமநக⁴ம் விப⁴வம் ஸமீக்ஷ்ய
வஶ்யா ப⁴வந்தி தவ கஸ்ஸத்³ரு’ஶஸ்ததோऽஸ்து ॥ 232॥

த்வாமத்³விதீயமகி²லாஶ்ஶ்ருதயோ க்³ரு’ணந்தி
ஶ்ரீமந் ஸதை³வ ரமயாபி ச ஸத்³விதீயம் ।

த்வத்³பூ⁴மத³ர்ஶநஸுகா²ம்பு³நிதௌ⁴ நிமக்³நா:
நைவாந்யத³ம்பு³ஜவிலோசந லோகயந்தி ॥ 233॥

ஹா ஹா கிமேதத³த⁴ரோத்தரமத்³ய லோக-
ஸ்ஸஞ்சேஷ்டமாந இதி ஸாத்த்விகஸங்க⁴வாத:³ ।

ஸர்வஜ்ஞ பா⁴வி பரிஶீலயத: கலௌ தே
ஸாது⁴த்வபு³த்⁴தி³ரிஹ சேத ந ரமேஶ பீ⁴ர்மே ॥ 234॥

ஶக்திஸ்தவாஸ்த்யநவதி⁴ர்ஹி யதா² ததை²வ
ஶ்ரீகாந்த ஸந்த்யநவதீ⁴நி மமப்யதா⁴நி ।

ஸர்வாதி⁴கஸ்ய தவ ஸாம்யமித³ம் ந யுக்தம்
தத்த்வம் விசிந்த்ய த³யயோசிதமத்ர குர்யா: ॥ 235॥

ஆமஞ்ஜுந்ரு’புரமஹாமகுடம் ப⁴வந்தம்
ஆஸ்தா²பரேண மநஸா ச த்³ரு’ஶா விலோக்ய ।

ஆநந்த³ஸாக³ரநிமஜ்ஜநபா⁴க்³யத⁴ந்யா:
மாந்யா: ஶ்ரிய: கமந ஸந்து மயி ப்ரஸந்நா: ॥ 236॥

ஸா ஸர்வலோகஜநநீ ஸகலார்திஹந்த்ரீ
ஸாமாதி³பி⁴ஸ்த்வயி த³யாமபி⁴வர்த⁴யந்தீ

த்வய்யேகதாமுபக³தா லஸதீஹ யைஷா
த்வஞ்ச ஶ்ரியோ நிலய நஶ்ஶரணம் ப⁴வேதம் ॥ 237॥

ஸர்வாந்தராத்மப⁴வநம் ஸகலேஷு துல்யாம்
வ்ரு’த்திம் ஸதை³வ ரமயாபி ச ஸாஹிதீம் தே ।

நாராயணாசலநிவாஸரதாபி⁴யுக்தா:
ஸம்யப்⁴விபா⁴வ்ய ஸமமேவ ப⁴வந்தமாஹு: ॥ 238॥

தத்³தா⁴ம தி³வ்யமநக⁴ம் தபஸாப்யக³ம்யம்
ஸங்கல்பிதம் ஹி ப⁴வதா ந மமாத்ர கே²த:³ ।

யத் த்வாம் ததை²வ ரமயாத்³ய வ்ரு’ஷத்³ரிஶ‍்ரு’ங்கே³
பஶ்யாமி ஸாத³ரமஶேஷஸமந்விதோऽஹம் ॥ 239॥

ஆஸேதுப³ந்த⁴ஹிமஶைலமநந்தபே⁴தா:³
லோகா ப⁴வந்தமநபாயத³யாநிதா⁴நம் ।

ஆநம்ரவாஞ்சி²தவிதா⁴நபராவதார-
மாராத⁴யந்தி ரமயா ஸஹிதம் ஸ்வஶக்யா ॥ 240॥

அம்போ⁴ஜநேத்ரமபஹாய ரமாஸஹாயம்
கம் போ⁴ ஜநா: ப⁴ஜத²ஹந்த வ்ரு’தா² விமுக்³தா: ⁴ ।

ஸர்வேஷ்டத³ஸ்ஸகலதே³வபதிஸ்ஸ ஏஷ
ஶேஷாசலே விஹரதீஹ ஹி வோ ஹிதாய ॥ 241॥

விஶ்வஸ்ய யாசது ப²லம் ததி³ஹேதி பு³த்⁴யா
விஶ்வஸ்ய விஶ்வமிஹலோகப²லம் து³ஹாந: ।

த்வல்லப்³த⁴பூ⁴திவிதி⁴ஶம்பு⁴முகா²ந்யதே³வ-

ஸேவாரதிம் ஶமயஸீவ வ்ரு’ஷாத்³ரிவாஸிந் ॥ 242॥
வைகுண்ட²தோ வ்ரு’ஷகி³ரிம் ஸ்வயமச்யுத த்வாம்

ஆநீய தேऽங்க்⁴ரியுக³மாஶ்ரயிதும் ஜநௌக⁴ம் ।
யா ப்ரேரயத்யத⁴ இதோப்யவதீர்ய தஸ்யா:

ப்ரீத்யை ஶ்ரியோ மயி நிதே⁴ஹி த³யார்த்³ரத்³ரு’ஷ்டிம் ॥ 243॥
தி³வ்யே ப்லவே விவித⁴வைத்³யுததீ³பரத்ந-

ப⁴வ்யே ப⁴வந்தமிஹ ஸம்ப்ரதி புஷ்கரிண்யாம் ।
ஶ்ரீஶைலநாத²ஸஹிதம் ரமயா ச பூ⁴ம்யா

தா³ஸஸ்ஸமீக்ஷ்ய ச விநஸ்ய ச த⁴ந்ய ஏஷ: ॥ 244॥

ஸுஸ்நிக்³த⁴வ்ரு’த்தருசிரஸ்ப²டிகாவதா³த-
ஸ்தூ²ணோபஶோபி⁴நி விசித்ரவிமாநமாந்யே ।

விப்⁴ராஜமாநஶுப⁴வைத்³யுததீ³பங்க்தௌ
ஸ்வஜ்யோதிஷா ப்லவ இஹாऽத்³ரிபதே விபா⁴ஸி ॥ 245॥

ஶ்ரீமந் வ்ரு’ஷாசலவராஞ்சலவல்லப⁴ த்வா-
மாஶ்ரித்ய ஸந்ததப⁴வத்பத³பத்³மஸக்த: ।

பாபாத³பாயநிசயாந்நிரயாச்ச ஸம்ய-
கா³த்மாநமாத்மஜநமப்யவிதும் ப்ரயாசே ॥ 246॥

ஸர்வஜ்ஞ தே ந விதி³தம் கிமித³ம் மநோ கே³
ஸர்வேஷு ஶக்த ந குதஸ்ஸ்தவநே நியோஜ்யே ।

முக்தாதி³நேவ கிமிதோऽஸ்தி மயா ப²லம் தே
ப³த்³தோ⁴ யத³ஸ்மி ப⁴க³வந் ஸ பரஸ்ஸமாதி:⁴ ॥ 247॥

ஆஶாவஶாத்³வ்ரு’ஷகி³ரீஶ ததா²நுரூப்யாத்
அஜ்ஞாதஶக்திரஹமீடி³துமத்⁴யவஸ்யந் ।

அந்யத்ர காலமகி²லம் ஸரஸம்க்ஷிபந் யத்
த்வாம் ப்ரஸ்மராமி ததி³த³ம் ப⁴க³வந் க்ஷமஸ்வ ॥ 248॥

கீ³தோபதே³ஶநிரத: பவநாத்மஜாத-
கேதோ: ப்ரு’தா²தநுபு⁴வோ ரணதே³ஶமத்⁴யே ।

வ்யாக்²யாங்கஶோபி⁴கரபத்³மத³லஸ்ஸ நூநம்
கோ³விந்த³ராஜ இஹ வேங்கடவல்லப⁴ த்வம் ॥ 249॥

த்வய்யேவ மே மதிரியம் நியதா விபா⁴து
த்வத்பாத³பங்கஜத⁴நேந ச த⁴ந்யதா ஸ்யாத் ।

த்வத்ஸுந்த³ராங்க³பரிசிந்தநலப்³த⁴பூ⁴மா
த்வத்கிங்கர: கமலலோசந வர்திஷீய ॥ 250॥

ஶ்ரீவேங்கடாத்³ரிஸத்³ரு’ஶம் ந ஹி கிஞ்சித³ஸ்தி
ஶ்ரீவேங்கடேஶஸத்³ரு’ஶோ ந ச ஜாது கஶ்சித் ।

தத்பாத³பங்கஜபராக³பவித்ரிதேந
தே³ஹேந தத்பரிஸரே ஸுக்ரு’தீ ப⁴வாநி ॥ 251॥

வஜ்ராயுதா⁴தி³விபு³த⁴வ்ரஜவந்த்³யமாநம்

வஜ்ரைகபூ⁴ஷணவிபூ⁴ஷிதமுஜ்ஜ்வலம் த்வாம் ।
வஜ்ராத்கடோ²ரதரமப்யதிமூர்க²சித்த-

மாஶு த்³ரவம் ரசயிதும் ப்ரபு⁴மாஶ்ரிதோऽஸ்மி ॥ 252॥
கிம் நாம சிந்தயஸி தா³ஸஜநே ந ஜாநே

தே³ஹாந்தகாலபரமாவதி⁴ கார்யமத்ர ।
ஶாஸ்த்ரஶ்ரமேண விகல:குத ஏவ ப⁴க்த:

ப்ரத்யக்ஷிதம் ஸ்வபரம்பா⁴வி குதஸ்தராம் ஸ்யாத் ॥ 253॥
ஆலோடி³தாநி நிகி²லாந்யபி யைஸ்து ஶாஸ்த்ரா-

ண்யாசார்யதல்லஜமுகை²ரவதா⁴ரிதம் த்வாம் ।
நாராயண ஶ்ரிதவ்ரு’ஷாசலதுங்க³ஶ‍்ரு’ங்க³ம்

நாத²ம் நமாமி நலிநாக்ஷமுதா³ரமாட்⁴யம் ॥ 254॥
பாதா³ரவிந்த³யுக³ளே ப³லவந்மநோ மே

நிக்ஷிப்தமச்யுத நிரஸ்தஸமஸ்ததோ³ஷே ।
தத்ரைவ மஞ்ஜுளமநோஹரதி³வ்யருக்ம-

மஞ்ஜீரஶோபி⁴நி மது⁴ஸ்வத³நம் வித⁴த்தே ॥ 255॥
நாத² ஶ்ரியோ நயநயோர்யுக³ளம் மதீ³யம்

நிஶ்ஶேஷமங்க³ளநிதி⁴ம் நிதி⁴மாஶ்ரிதாநாம் ।
ஆபாத³சூட³மநுபூ⁴ய ப⁴வந்தமேதி

ஸாஹஸ்ரநேத்ரமுக²ஸேவித நைவ த்ரு’ப்திம் ॥ 256॥
ரௌக்மேண ப⁴வ்யமஹஸா மகுடேந மாந்யம்

சக்ரேண தே கமலலோசந கம்பு³நா ச ।
நித்யம் ஶ்ரியா விஹிதஶோப⁴பு⁴ஜாந்தராலம்

ரூபம் ப்ரபோ⁴ வ்ரு’ஷகி³ரீஶ விபா⁴து சித்தே ॥ 257॥
ஸா மே ஸமஸ்தஜக³தீப⁴மாக்³யபூ⁴மா

காமாதிஶாயிகமநீயகு³ணாபி⁴ராமா ।
ஶ்யாமா ரமாரமண தி³வ்யஸுவர்ணதா³மா

க்ஷேமாய மூர்திரியமஸ்து வ்ரு’ஷாத்³ரிதா⁴மா ॥ 258॥
ஸிம்ஹாசலேஶ்வர தி³ஶோ விதி³ஶஶ்ச தே³வ-

ஸிம்ஹம் ஸமாஶ்ரயிதுமேத்ய ஜநா ப⁴வந்தம் ।
ஸிம்ஹாத்³ப⁴யாதி³வ ப்⁴ரு’கை³ர்வ்ரு’ஜிநைர்விமுக்தா:

ஸிம்ஹாஸநேஷு மஹிதேஷு ஸுக²ம் ஜயந்தி ॥ 259॥
நாகா³ஹி ரத்நஶிரஸோऽர்த²பராயணாஸ்தே

நாகே³ஶபர்வதநிவாஸ ததா²ऽவநிஸ்தா:² ।
த⁴ர்மே ரதா தி³விப⁴வா அபி காயமக்³நா:

த்ரைவர்கி³கேதரதி³மாம் க³மய த்ரிலோகீம் ॥ 260॥
மத்⁴யேऽவநேரிஹ ததா² பயஸாம் நிதா⁴நே

வ்யோமந்யபேததமஸி ஸ்பு²டரஶ்மிபி³ம்பே³ ।
நித்யம் விபா⁴ந்தமநக⁴ம் மருதாமதீ⁴ஶம்

த்வாம் ஸர்வபூ⁴தநிலயம் கலயேऽஞ்ஜநேஶ ॥ 261॥
வேங்கடமஹீத்⁴ரவரஶேக²ரமிஹ த்வாம்

யாசதி யதே³ஷ இத³மஸ்தி ந ந யுக்தம் ।
தீ³ந இஹ நிர்க³திரலப்³த⁴ப²ல ஏஷ

த்வம் து விபு⁴ரத்³பு⁴தமஹாகு³ணநிதி⁴ஶ்ச ॥ 262॥
வேங்கடாதீ⁴ஶ தே வைப⁴வம் கிம்வித⁴ம்

கேந வா ஶக்யதே ஜ்ஞாதுமத்யத்³பு⁴தம் ।
க்ஷேமபா⁴ஜம் ஜநம் மாம் ப⁴வாந் பூ⁴யஸா

வீக்ஷிதேந ஸ்வயம் தே³வ நித்யம் குரு ॥ 263॥
த³யாஸிந்து: ⁴ ஶ்ரீமாந் த³லிதநிகி²லாராதிரதி⁴கம்

ஶ்ரியம் ந: புஷ்ணந் யஶ்ஶரணமஸி க்ரு’த்ஸ்நஸ்ய ஜக³த: ।
ப்ரபு⁴த்வம் ஸௌலப்⁴யம் பரமபுருஷத்வம் தவ ஹரே

கதா³ வா கோ வா ஸ்யாத்³க³தி³துமிஹ ஶக்த: கியத³பி ॥ 264॥
அஸாமாந்யம் மாந்யம் ஹ்யதிவசநஸௌலப்⁴யமது⁴ரம்

ப்ரபு⁴த்வம் ஶ்லாக⁴ந்தே பரமபுருஷ ப்³ரஹ்மநிரதா: ।
அலீகஸ்தோத்ராணாமவிஷயமநந்தாத்³பு⁴தகு³ணம்

ததே³கஸ்தா²நம் த்வாம் வ்ரு’ஷகி³ரிபதே யாமி ஶரணம் ॥ 265॥
அஸ்மாத்³ரு’ஶாமயமநாரதது³ஷ்க்ரு’தாநாம்

அவ்யாஜவத்ஸலதயா ஶமிதாஞ்ஜநஸ்ஸந் ।
ஶேஷாசலேஶ ப⁴க³வந் ப⁴வஸிந்து⁴போத:

பாரே பரத்ர தநுஷே பரமம் ச ஸாம்யம் ॥ 266॥

ப்ரபத்³யேऽஹம் ஸத்³ய: பத³யுக³மவித்³யைகநிலயோ
நிஷத்³யா தோ³ஷாணாம் நிரவதி⁴கு³ணக்³ராமமநக⁴ம் ।

ம்ரு’கே³ந்த்³ரக்ஷோணிப்⁴ரு’ந்மஹிதஶிக²ரோத்³யாநவிஹ்ரு’தி-
ப்ரியஶ்ரீவைவஶ்யக்ஷதது³ரிதத்³ரு’ஷ்டேஸ்தவ ஹரே ॥ 267॥

ஸூரீந்த்³ரா அபி நாத²யாமுநமுநிஶ்ரீபூர்ணராமாநுஜ-
ஶ்ருத்யந்தார்யமுகா²ஸ்ததா² மம கு³ருஸ்த்ரய்யந்தராமாநுஜ: ।

ஶிஷ்யஸ்தஸ்ய ச ரங்க³லக்ஷ்மணமுநிர்யம் ஶ்ரீநிதி⁴ம் ஸம்ஶ்ரிதா:
ஸோऽயம் ஸர்வகு³ருஸ்துதோऽஸ்து நியதம் ஶ்ரேய:ப்ரதோ³ ந: ப்ரபு: ⁴ ॥ 267॥

யதா³யத்தம் விஶ்வம் யது³பரி ந கிஞ்சித் யத இத³ம்
நிலீநம் யத்ரேத³ம் யதி³த³மிதி சாம்நாயவிதி³தம் ।

ப⁴ஜே தந்நிர்தோ³ஷம் நிரவதி⁴கநிஸ்ஸங்க்²யவிப⁴வம்
ப்ரபு³த்³தை⁴ராராத்⁴யம் ப்ரபத³நவஶம் ஶ்ரீஶ்ரியமிஹ ॥ 268॥

மநோ மே மா கிஞ்சந்மது⁴மத²ந ம்ரு’த்³கா³து மத³நோ
ம்ரு’டே³ வாऽந்யஸ்மிந் வா மம ப⁴வது மா ரக்ஷகமதி: ।

அஶேஷேஶே ஶேஷாசலநிலயிநி ஶ்ரீபரிப்³ரு’டே⁴
முகுந்தே³ பா⁴வோ மே ப⁴வது முநிலோகைகஸுக³ம: ॥ 269॥

மஹத்யாநந்தே³ऽஸ்மிந்மஹிதகு³ணஸிந்தௌ⁴ ஸ்பு²ரதி தம்
விஹாயாயம் லோக: கிமிதி விஷயே ஹந்த ஸஜதி ।

க்ஷுத⁴ஶ்சோத³ந்யாயா: ப்ரஶமநமிமம் த்⁴யாயத ஜநா:
ஶரீரே ஜீர்ணேऽஸ்மிந்நஹி ப⁴வதி தாதோ ந ஜநநீ ॥ 270॥

த்வயி ஸதி க²க³ராஜக்ஷ்மாத⁴ராதீ⁴ஶ லக்ஷ்மீ-
பரீப்³ரு’ட⁴ ஸகலந்ந: க்ஷேமமாதந்வதி த்³ராக் ।

கிமிதி கலயதீத³ம் மாநஸம் த்வத்³விபி⁴ந்நம்
ப⁴வஸி ச பரமஸ்த்வம் ப்ராபகஸ்ஸந் ப²லஞ்ச ॥ 271॥

நியந்த்ரா வ்யாப்தம் யந்நிகி²லமபி லோகேஷு ப⁴வதா
ததே³ஷ ஸ்வாச்ச²ந்த்³யம் விஜஹதி³ஹ ஜீவோ நியததீ: ⁴ ।

உபேக்ஷ்யைதத்³பா³ஹ்யம் நிபுணமத²ஸர்வாந்தரமிமம்
ப⁴வந்தம் பு⁴ஞ்ஜீத ஶ்ரிதரம து³ராஶாவிரஹித: ॥ 272॥

தத்தத்³வர்ணாஶ்ரமஸமுசிதம் கர்ம யஸ்ஸாத்விகஸ்ஸந்
யாவஜ்ஜீவம் த்வயி ப⁴க³வதி ஶ்ரீஶ ப⁴க்தோ வித³த்⁴யாத் ।

அர்வாசீநைர்ந க²லு ஸ புமாந் லிப்யதே லப்³த⁴ஶேஷ-

ப்ரக்²யக்ஷோணீத⁴ரஶிக²ரஸம்வாஸ காருண்யதஸ்தே ॥ 273॥
பாதா³ம்போ⁴ஜயுகே³ ப்ரணம்ய நிஹிதம் ஜங்கா⁴க³தம் மாநஸம்

ஜாநுத்³வந்த்³வமுபேயிவத் பரிக³தஶ்ரேஷ்டோ²ரு லப்³த்⁴வா கடிம் ।
வக்ஷ:ஶ்ரீமணிஶோபி⁴ ஸம்ஶ்ரிதமதோ² லோலம் பு⁴ஜேஷு க்ரமா-

த்³வக்த்ராப்³ஜம் ஸமவாப்ய க்ரு’த்ஸ்நமசிராதா³லம்ப³தே ஶ்ரீபதே ॥ 274॥
இத்த²ம் நிஸ்துலதீர்த²ஸப்தஶிக²ரிப்ரக்²யாதஶ‍்ரு’ங்கா³டவீ-

குஞ்ஜைகாந்தரமாவிஹாரபரமாநந்த³ம் பரம் பூருஷம் ।
ஶ்ரீவத்ஸாந்வயவீரராக⁴வகவி: காலேஷு யைர்ப⁴க்திமாந்

அஸ்தௌஷீதி³ஹ தாநி ஸங்கலிதவாந்பத்³யாநி ஸோऽயம் ஸ்வயம் ॥ 275॥
இதி தர்கார்ணவேந பண்டி³தரத்நேந ஶிரோமணிநா உத்தமூர்தி
வீரராக⁴வாசார்யேண விரசிதம் ஶ்ரீபத்³மாவதீஸ்தோத்ரஸஹிதம்
ஶ்ரீவேங்கடேஶஸ்தோத்ரம் ஸம்பூர்ணம் ॥
॥ ஶுப⁴மஸ்து ॥

